
2024-yil 6-iyul, ¹ 135 (8758) Shanba Saytimizga o’tish uchun QR-kodini 
telefoningiz orqali skaner qiling.

2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

O‘zbekiston Respublikasi Prezidenti  
Shavkat Mirziyoyevga “Buyuk ajdodlar merosi 
– uchinchi Renessans poydevori” mavzuidagi 
respublika olimlari, yoshlar va jamoatchilik 

vakillari forumi ishtirokchilarining 

MUROJAATI

A n j u m a n d a 
mamlakat im izdag i  ye tuk 
o l i m l a r,  f a n  a r b o b l a r i , 
ekspertlar, yosh tadqiqotchilar, 
d i n i y  s o h a  v a k i l l a r i , 
shuningdek, tegishli vazirlik va 
idoralar rahbarlari ishtirok etdi.

Forumda Prezidentimiz 
S h a v k a t  M i r z i y o y e v 
tashabbusi  b i lan tashki l 
e t i l gan  O ‘zbek is tondag i 
I s l o m  s i v i l i z a t s i y a s i 
m a r k a z i  m a m l a k a t i m i z 
tarixida madaniy-gumanitar 
yo‘nalishda birinchi marta 
amalga oshirilayotgan ulkan 
va noyob megaloyiha ekani, 
ushbu markaz qisqa muddatda 
nafaqat yurtimiz, balki dunyo 
miqyosidagi mashhur davlat 
va siyosat, din arboblari, taniqli 
olimlar, keng jamoatchilikda 

“BUYUK AJDODLAR MEROSI –  
UCHINCHI RENESSANS POYDEVORI” 

MAVZUIDAGI FORUM ISHTIROKCHILARI 
PREZIDENT SHAVKAT MIRZIYOYEVGA 

MUROJAAT YO‘LLADI

qo‘shgan ajdodlarimiz ilmiy 
merosini tadqiq qilish kabi 
masalalar  muhokamadan 
o‘tkazilib, taqdimotlar tashkil 
etildi.

Tadbirda so‘zga chiqqanlar 
markaz o ld ida u lkan va 
mas’uliyatli vazifalar turganini 
t a ’ k i d l ab ,  ushbu  i lm i y -
ma’ r i f iy  maskanni  yangi 
O‘zbekistonning eng yirik aql 
markaziga aylantirish bo‘yicha 
bor kuch va g‘ayratini ishga 
solishlarini bildirdi.

A n j u m a n  y a k u n l a r i 
b o ‘ y i c h a  O ‘ z b e k i s t o n 
Respub l i kas i  P rez iden t i 
Shavkat Mirziyoyevga forum 
ishtirokchilarining murojaati 
yo‘llandi.

Quyida mazkur murojaat 
matni berilmoqda.

O‘zbekistondagi Islom sivilizatsiyasi markazi tomonidan 3-4-iyul kunlari 
“Buyuk ajdodlar merosi – uchinchi Renessans poydevori” mavzuida 

respublika olimlari forumi o‘tkazildi.

Muhtaram Shavkat Miromonovich!
Bugungi kunda Sizning rahbarligingizda 

mamlakatimizda amalga oshirilayotgan keng 
ko‘lamli islohotlar xalqimiz hayotiga chuqur 
kirib borib, barcha soha va tarmoqlarda, har bir 
yurtdoshimiz hayotida aniq natijalar bermoqda. 

Sizning tashabbuslaringiz mahsuli bo‘lgan 
ko‘plab siyosiy-huquqiy, ijtimoiy-iqtisodiy, 
ma’naviy-ma’rifiy dasturlar va yirik loyihalar 
jamiyatimiz manzarasini butunlay o‘zgartirib, 
milliy taraqqiyotimizga yangi, yanada kuchli 
shijoat bermoqda. Yangi O‘zbekiston g‘oyasi real 
haqiqatga aylanmoqda. Buni el-yurtimiz ham, 
xalqaro hamjamiyat ham keng e’tirof etmoqda.

Yaqinda mamlakatimizga tashrif buyurgan 
Birlashgan Millatlar Tashkiloti Bosh kotibi 
Antoniu Guterrish janobi oliylarining bugungi 
O‘zbekiston taraqqiyoti, uning Markaziy Osiyo 
mintaqasidagi birlashtiruvchilik roli haqida 
bildirgan haqqoniy fikrlari ham buni yaqqol 
tasdiqlab turibdi.

Yurtimiz tarixida birinchi marta amalga 
oshirilayotgan noyob megaloyiha sifatida 
baholanayotgan O‘zbekistondagi Islom 
sivilizatsiyasi markazini barpo etish to‘g‘risidagi 
tashabbusingiz muqaddas dinimizning tinchlik, 
insonparvarlik va bag‘rikenglik g‘oyalarini 
ulug‘lash, xalqimizning buyuk tarixi, boy 
madaniy-ma’rifiy merosini tiklash va dunyoga 
targ‘ib etish borasidagi doimiy e’tibor va 
g‘amxo‘rligingizning yuksak amaliy namunasi 
sifatida, ayniqsa, tahsinga sazovordir. Zero, 
markaz faoliyati hozirdanoq xalqimiz va 
jahon jamoatchiligi o‘rtasida katta qiziqish 
uyg‘otmoqda.

Qisqa muddatda az im poytaxt imiz 
Toshkentning qadimiy markazi – Hazrati 
Imom yodgorlik majmuasiga yaqin hududda 
Sohibqiron Amir Temur bobomiz va temuriylar 
davriga xos me’moriy uslubda, tashqi bezaklari 
va mahobatli xattotlik san’ati yozuvlari bilan 
ochiq kitob timsolida ko‘z o‘ngimizda namoyon 
bo‘ladigan betakror obida – O‘zbekistondagi 
Islom sivilizatsiyasi markazi binosi qad rostladi.

Siz ta’kidlab aytganingizdek, “boy va 
chuqur tariximiz, betakror ilmiy-madaniy 
merosimizni bir joyda mujassam etgan holda 
keng ko‘lamda aks ettirish” vazifasi yuklangan 
O‘zbekistondagi Islom sivilizatsiyasi markazini 
tashkil etib, bu yo‘lda mamlakatimizning ilm 
va ma’rifat ahlini birlashtirib, ularning samarali 
faoliyati uchun barcha sharoitlarni yaratib 
berayotganingiz uchun Sizga chin dildan 
samimiy tashakkurimizni izhor etamiz.

Bugungi tahlikali davrda, xususan, islom 
nomi bilan amalga oshirilayotgan xurujlar 
avj olgan bir sharoitda, ushbu markaz har 
qanday yot g‘oyalarga qarshi ilmiy raddiyalar 
orqali javob beradigan yetakchi ilmiy-ma’rifiy 
maskanlardan biriga aylanadi. Shuningdek, bu 
yerdagi barcha muzey ekspozitsiyalarida aks 
etadigan ilmiy-tadqiqot ishlanmalari yoshlarni 
yangi O‘zbekistonni barpo etishdek yuksak 

vazifaga yetaklab, buyuk ajdodlarimiz tarixi 
haqidagi to‘g‘ri fikrni shakllantirishga xizmat 
qiladi, deb ishonamiz.

Siz belgilab bergan vazifalar i jrosini 
ta’minlash maqsadida o‘tgan bir oy mobaynida 
“O‘zbekistondagi Islom sivilizatsiyasi markazi: 
kecha, bugun va kelajakda” shiori ostida 
markaz faoliyatini yanada takomillashtirishga 
qaratilgan ilmiy-amaliy seminarlar tashkil etildi. 
Forumda bir qator yangi loyihalar, aniq taklif va 
tavsiyalar ilgari surildi, taqdimotlar bo‘lib o‘tdi, 
faoliyatimizni chuqurlashtirish va oldimizga 
qo‘yilgan yangi vazifalarni bajarishga qaratilgan 
yakuniy hujjat – “Yo‘l xaritasi”ni ishlab chiqish 
belgilab olindi.

Ishonchimiz komil, ushbu markaz yangi 
O‘zbekistonning madaniy-ma’rifiy ustunlaridan 
biri bo‘ladi va uchinchi Renessans poydevorini 
barpo etishdagi barcha sa’y-harakatlarimizni 
muvofiqlashtirib boradigan yirik fundamental 
ilmiy-tadqiqot muassasasi sifatida xizmat qiladi.

Biz, forum ishtirokchilari O‘zbekistondagi 
Islom sivilizatsiyasi markazini ilm va ma’rifat, 
yangi g‘oyalar ishlab chiqadigan chinakam aql 
markaziga aylantirish yo‘lida Sizga yordamchi 
va ko‘makchi bo‘lib, chin dildan mehnat qilishga, 
o‘zimizning bor bilim va tajribamiz, iste’dodimizni 
shunday ulug‘ ishga bag‘ishlashga va’da 
beramiz.

Hurmatli Shavkat Miromonovich!
Joriy yilning avgust oyida O‘zbekiston 

madaniy merosini o‘rganish, saqlash va 
ommalasht i r i sh  bo ‘y icha Butun jahon 
jamiyatining O‘zbekistondagi Islom sivilizatsiyasi 
markazi faoliyatiga bag‘ishlangan navbatdagi 
Kongressin i  Toshkent  va Samarqand 
shaharlarida o‘tkazish rejalashtirilmoqda. 

Xalqimizning boy va bebaho madaniy-ma’rifiy 
merosini xalqaro miqyosda targ‘ib va tarannum 
etish bilan birga, Kongressda O‘zbekistondagi 
Islom sivilizatsiyasi markazi kutubxonasi, 
qo‘lyozmalar fondi va muzeyi faoliyatini 
zamon talablari asosida tashkil qilish bo‘yicha 
dunyo ekspertlarining fikrlarini olish imkoniyati 
yaratiladi.

O‘zbekistondagi Islom sivi l izatsiyasi 
markazi kelgusida xalqimiz va, ayniqsa, 
yoshlarimizning ongu tafakkurini, qalbi va ruhini 
yuksaltirib, uchinchi Renessans bunyodkori 
etib tarbiyalashga hissa qo‘shadigan, yangi 
O‘zbekistonning o‘ziga xos ma’naviy ko‘zgusi 
bo‘lib xizmat qiladigan betakror maskanga 
aylantirish bo‘yicha Sizning ko‘rsatmalaringiz 
asosida barcha maqsad va vazifalarni aniq 
belgilab olganimiz, hech shubhasiz, faoliyatimiz 
samarasini oshirishda muhim ahamiyat kasb 
etadi.

Sizga, hurmatli Prezident mustahkam sog‘liq, 
g‘oyat mas’uliyatli va sharafli faoliyatingizga 
ulkan kuch-g‘ayrat va yangi yutuqlar tilab 
qolamiz.

Jonajon Vatanimizning shonu shuhrati, 
qudrati va salohiyati yanada ziyoda bo‘lsin!

Majlisda parlament nazorati 
doirasida Senat ishchi guruhi 
tomonidan viloyat hududlarini 
ijtimoiy-iqtisodiy rivojlantirish 
dasturlari ijrosini o‘rganish 
natijalari atroflicha ko‘rib 
chiqildi.

Q a y d  e t i l g a n i d e k , 
“ O ‘ z b e k i s t o n  –  2 0 3 0 ” 
strategiyasini Navoiy viloyatida 
sifatli va o‘z vaqtida amalga 
oshir ish chora- tadbir lar i 
doirasida joriy yilning o‘tgan 
davr ida bir  qator ishlar 

Ta’kidlash joizki, ikki davlat rahbarlarining siyosiy irodasi 
tufayli O‘zbekiston va Malayziya o‘rtasida turli sohalardagi 
munosabatlar yangi bosqichga ko‘tarilmoqda. O‘zaro 
manfaatli savdo-iqtisodiy va madaniy-gumanitar aloqalar 
mustahkamlanmoqda. Malayziya Bosh vaziri Anvar Ibrohimning 
shu yil may oyidagi O‘zbekistonga tashrifi ikki tomonlama 
munosabatlarning yangi davrini boshlab berdi.

Shuningdek, parlamentlararo muloqotlar ham sifat jihatdan 
yangi bosqichga ko‘tarildi. O‘tgan yilning aprel oyida Malayziya 
parlamenti Vakillar palatasi Spikeri Joxari bin Abdulning, joriy 
yilda esa Malayziya parlamenti Senati raisi vazifasini bajaruvchi 
Nur Jazlan Mohamadning O‘zbekistonga tashrifi amalga oshirildi. 
Ayni chog‘da ikki davlat parlamentlari palatalari o‘rtasida do‘stlik 
va hamkorlik guruhlari samarali faoliyat olib bormoqda.

O‘zbekiston delegatsiyasi tashrif davomida Malayziya Bosh 
vaziri Anvar Ibrohim, Malayziya parlamenti Vakillar palatasi 
Spikeri Joxari bin Abdul, Malayziya parlamenti Senati raisi 
vazifasini bajaruvchi Nur Jazlan Mohamad bilan muloqotlar 
o‘tkazdi. Ularda parlamentlararo hamkorlikni rivojlantirish 
istiqbollari muhokama qilindi.

Delegatsiya a’zolari Malayziya parlamenti palatalari, 
Vakillar palatasi kutubxonasi faoliyati bilan tanishdi. Malayziya 
parlamentidagi qonunchilik jarayonlari bo‘yicha fikr almashildi.

Shuningdek, Malayziya oliy ta’lim hamda turizm, san’at va 
madaniyat vazirliklarida, Malayya universitetida uchrashuvlar 
bo‘lib o‘tdi.

Muloqotlar davomida “O‘zbekiston – 2030” strategiyasi 
doirasida olib borilayotgan islohotlar va uning natijalari haqida 
axborot berildi.

“Xalq so‘zi”.

Muloqot chog‘ida tomonlar O‘zbekiston – 
Niderlandiya parlamentlararo hamkorligining 
bugungi holati va istiqbollarini muhokama qildi.

Raymond de Run O‘zbek is ton va 
Niderlandiya o‘rtasidagi parlamentlararo aloqalar 
dinamikasi oshib borayotganini mamnuniyat 
bilan qayd etdi.

Niderlandiya tomoni O‘zbekiston Prezidenti 
rahbarligida amalga oshirilayotgan islohotlar, 
demokratlashtirish va kuchli fuqarolik jamiyatini 

Xususan, O‘zbekiston Respublikasi 
P rez iden t i  Shavka t  M i rz i yoyevn ing 
“ShHT plyus” formatidagi uchrashuvdagi 
nutqida bildirilgan fikrlar va ilgari surilgan 
tashabbuslar nafaqat mintaqaviy, ayni chog‘da, 
umumbashariy ahamiyatga egaligi bilan 
alohida ajralib turdi.

Avvalo, davlatimiz rahbari Samarqandda 
erishilgan o‘zaro kelishuv, ya’ni yaxshi 
qo‘shnichilik, ishonch va transchegaraviy 
sheriklik kodeksini qabul qilish zarurati haqida 
to‘xtaldi. Bu bejiz emas. Hozirgi globallashuv 
va ayrim mintaqalarda kuzatilayotgan 
notinchlik sharoitida bu kabi hujjat 
nihoyatda dolzarb ahamiyatga ega.

Aks sado

Senat Kengashida Parlament diplomatiyasi

HUDUDIY DASTURLAR  
IJROSI VA NAZORAT

bajarilgan hamda salmoqli 
natijalar qo‘lga kiritilgan.

X u s u s a n ,  v i l o y a t d a 
2 0 2 4 - y i l n i n g  b i r i n c h i 
choragida yalpi  hududiy 
mahsulot hajmi o‘tgan yilning 
shu davridagiga nisbatan 7 
foizga o‘sgan, sanoatda 8,4, 
qishloq xo‘jaligida 4,3, bozor 
xizmatlarida 14 va qurilish 
ishlarida 11,6 foizga o‘sish 
kuzatilgan.

Joriy yilning yanvar – may 
oylarida hududiy investitsiya 

dasturi doirasida 18,9 mln. 
dollarlik 110 ta loyiha ishga 
tushi r i lgani ,  162,6 mln. 
dollarlik xorijiy investitsiya 
o‘zlashtirilgani hamda 88,3 
mln. dollarlik sanoat va qishloq 
xo‘jaligi mahsulotlari eksport 
qilingani ham e’tiborga molik.

Shun ingdek,  Ross iya 
va Xitoyga oliy darajadagi 
tashriflar va xalqaro tadbirlar 
doirasida imzolangan 1,1 
mlrd. dollarlik 24 ta investitsiya 
loyihasini 2024-2025-yillarda 
amalga oshirish bo‘yicha 
“yo‘l xaritalari” ishlab 
chiqilgan.

Kecha Oliy Majlis Senati Kengashining Navoiy viloyatida 
navbatdagi sayyor majlisi bo‘lib o‘tdi. Uni Senat Raisi 
Tanzila Norboyeva olib bordi. 

O‘zbekiston va Niderlandiya parlamentlararo 
hamkorlikni yanada faollashtirish tarafdori

shakllantirish jarayonlariga katta qiziqish bildirdi.
Uchrashuvda, shuningdek, parlamentning 

davlat organlari tizimidagi rolini oshirish, inson 
huquqlari va qonuniy manfaatlarini himoya qilish 
borasidagi ishlar yuzasidan fikr almashildi.

O‘zbekiston – Niderlandiya parlamentlararo 
aloqalarini ikki va ko‘p tomonlama, jumladan, 
Parlamentlararo itt i foq hamda Yevropa 
parlamenti doirasida rivojlantirish muhimligi 
ta’kidlandi.

“Dunyo” AA.
Amsterdam

Uchrashuv 

O‘zbekiston Oliy Majlisi Qonunchilik palatasi Spikerining birinchi o‘rinbosari Akmal Saidov 
Niderlandiya Bosh shtatlari (parlamenti) Vakillar palatasining Tashqi ishlar qo‘mitasi raisi 
Raymond de Run bilan uchrashdi.

Keyingi yillarda Prezidentimiz 
tomonidan olib borilayotgan 
ochiqlik siyosati bugun qanday 
samara berayotganini barchamiz 
ko‘rib-bilib turibmiz. Natijada esa 
O‘zbekiston ilgari surayotgan g‘oya 
va tashabbuslar mintaqaviy hamda 
xalqaro tuzilmalar tomonidan 
muntazam qo‘llab-quvvatlanmoqda. 
Buni kuni kecha Ostona shahrida 
bo‘lib o‘tgan Shanxay hamkorlik 
tashkiloti Davlat rahbarlari 
kengashining navbatdagi majlisi va 
“ShHT plyus” formatidagi uchrashuv 
misolida ham ko‘rish mumkin.

Ta’kidlash kerakki ,  tuzi lma 
tashkil topganidan beri ishtirokchi 
d a v l a t l a r  o ‘ r t a s i d a  o ‘ z a r o 
ishonch va do‘stona qo‘shnichilik 
munosabatlarini mustahkamlash, 
ularning siyosiy, savdo-iqtisodiy, 
ilmiy-texnikaviy, madaniy va boshqa 
sohalarda samarali hamkorligini 
qo‘ l lab-quvvatlash, mintaqada 
tinchlik, xavfsizlik va barqarorlikni 
birgalikda ta’minlash va qo‘llab-
quvvatlash ishiga munosib hissa 
qo‘shdi. Transport infratuzilmasini 
r i v o j l a n t i r i s h ,  e n e r g e t i k a , 

telekommunikatsiya, neft va gaz, 
qishloq va suv resurslar idan 
foydalanish borasidagi qator kelishuv 
va loyihalar esa har bir davlatning 
barqaror rivojlanishiga xizmat 
qilyapti. 

ShHT salmoqli tabiiy resurslar, 
texnologik va intellektual salohiyatga 
ega bo‘lgan holda o‘zining asosiy 
maqsadlari  sari  izchi l  qadam 
tashlayotgani xalqaro doiralarda 
tez-tez tilga olinmoqda. Bu – teng 
huquqli sheriklik asosida muvozanatli 
iqtisodiy o‘sishga, keng makonda 

xavfsizlikni ta’minlash hamda ijtimoiy 
va madaniy taraqqiyotga erishish. 
Shu ma’noda, 2023-yil iyul oyida 
bo‘lib o‘tgan sammit yakunlari 
bo‘yicha ShHT davlatlari rahbarlari 
o‘z hukumatlari oldiga savdo-iqtisodiy 
hamkorlikni yanada oshirish bo‘yicha 
qator vazifalar qo‘ydi. Buning mahsuli 
o‘laroq ShHT makonidagi davlatlarda 
yalpi ichki mahsulotning barqaror 
o‘sishi ta’minlanyapti. Masalan, 
tuzilmaga a’zo davlatlarda YIM 
o‘sishi 5 – 5,5 foizdan kam 
bo‘lmadi. 

BIRGALIKDA 
BARQAROR TARAQQIYOT SARISHHT: 

3-4-iyul kunlari 
Ostonada bo‘lib o‘tgan 
Shanxay hamkorlik 
tashkiloti (ShHT)
ga a’zo mamlakatlar 
davlat rahbarlarining 
navbatdagi sammitida 
ishtirokchilar 
siyosiy, savdo-
iqtisodiy, xavfsizlik va 
madaniy-gumanitar 
hamkorlikning keng 
ko‘lamli dolzarb 
masalalarini ko‘rib 
chiqishdi. 

O‘zbekiston – Malayziya: 

O‘zaro aloqalar  
yanada rivojlanadi
Oliy Majlis Qonunchilik palatasi Spikeri  

N. Ismoilov boshchiligidagi parlament delegatsiyasi  
 – 3-iyul kunlari Malayziyada bo‘ldi. Tashrif davomida 
ikki davlat o‘rtasidagi parlamentlararo hamkorlikni 
yanada rivojlantirish masalalari muhokama qilindi. 
Bir qator yuqori darajadagi uchrashuv va muloqotlar 
o‘tkazildi. 

DOLZARB 
TASHABBUSLAR 
MINTAQAMIZ 
RAVNAQIGA 

XIZMAT QILADI

Fuzuliy shahri aeroportida oliy 
martabali mehmonni Ozarbayjon Bosh 
vazirining birinchi o‘rinbosari Yaqub  
Ayubov va boshqa rasmiy shaxslar 
kutib oldi.

Shu kuni O‘zbekiston Respublikasi 
Prezidenti Shavkat Mirziyoyev Turkiy 
davlat lar tashki lot ining norasmiy 
sammitida ishtirok etish uchun Shusha 
shahriga keldi.

Davlat imiz rahbarini bu yerda 
Ozarbayjon Respublikasi Prezidenti 
Ilhom Aliyev kutib oldi.

TDT isht i rokch i  mamlakat lar i 
delegatsiyalari rahbarlari Ozarbayjon 
yetakchisi hamrohligida Shusha shahrida 
amalga oshirilayotgan bunyodkorlik 
ishlari bilan tanishdi.

Shusha “Qorabog‘ durdonasi”, 
“Kavkaz san’ati markazi” va “ozarbayjon 
musiqasi beshigi” nomlari bilan ma’lum. 
Shahar bir qator taniqli fan, madaniyat 
va san’at arboblari vatanidir. 2021-yildan 
buyon Shusha Ozarbayjonning madaniy 
poytaxti hisoblanadi, 2023-yilda esa 
turkiy dunyo madaniy poytaxti, deb e’lon 
qilingan.

Joriy yilda Xiva shahri va Shusha 
shahri o‘rtasida birodarlik aloqalari 
o‘rnatildi.

Oliy martabali mehmonlar Shushada 
o‘ttiz ikki yil ichida birinchi marta qurilgan 
turarjoy majmuasiga tashrif buyurdilar. 
23 ta binodan iborat uy-joy majmuasining 
umumiy maydoni qariyb 8 gektarni tashkil 
etadi.

So‘ng yetakchilar 2021-yilda tamal 
toshi qo‘yilgan yangi zamonaviy masjid 
loyihasi va uni barpo etish jarayoni bilan 
tanishdilar.

Ozarbayjon rahbari mehmonlarga 
shahar infratuzilmasini rivojlantirish 
bo‘yicha amalga oshirilayotgan ishlar va 
kelgusidagi rejalar haqida so‘zlab berdi.

Prezidentlar, shuningdek, XIX asrda 
Shushada qurilgan birinchi masjid – 
Gavhar Og‘a masjidini ziyorat qildilar. 
Mehmonlar bu yerda amalga oshirilgan 
restavratsiya ishlarining natijalariga 
yuqori baho berdi.

6-iyul kuni Prezidentimiz Turkiy 
davlat lar tashki lot ining norasmiy 
sammitida ishtirok etadi.

Davlat rahbarlari kengashining 

“Transport o‘zaro bog‘liqligi va iqlim 
o‘zgarishiga qarshi kurashish orqali 
barqaror kelajakni barpo etish” mavzuida 
bo‘lib o‘tadigan navbatdan tashqari 
yig‘ilishi kun tartibidan savdo-iqtisodiyot, 
transport-kommunikatsiya va investitsiya-
moliya sohalarida, shuningdek, “yashil” 
iqtisodiyot, qayta tiklanuvchi energetika, 
iqlim o‘zgarishiga qarshi kurashish va 
inson kapitalini rivojlantirish borasida 
min taqav iy  hamkor l i kn i  yanada 
kengaytirish masalalari o‘rin olgan.

Tadbir yakunida qator qo‘shma 
hujjatlar qabul qilinishi ko‘zda tutilgan.

O ‘ z b e k i s t o n  P r e z i d e n t i n i n g 
Ozarbayjonga amaliy tashrifi davom 
etmoqda.

O‘zA.

O‘ZBEKISTON PREZIDENTI OZARBAYJONGA KELDI
O‘zbekiston Respublikasi Prezidenti Shavkat Mirziyoyev Ozarbayjon Respublikasi Prezidenti  

Ilhom Aliyevning taklifiga binoan amaliy tashrif bilan ushbu mamlakatga keldi. 

katta qiziqish uyg‘otayotgani 
va ular tomonidan yuksak 
e’tirof etilayotgani alohida 
ta’kidlandi.

F o r u m  d o i r a s i d a 
o ‘ t kaz i l gan  i lm iy -ama l i y 
seminarlarda qatnashchilar 
b u y u k  a j d o d l a r i m i z g a 
munosib bo‘l ish, ularning 
shonli an’analarini bugungi 
sha ro i t da  i zch i l  davom 
ettirish, shu asosda uchinchi 
Renessans  poydevo r i n i 
yaratish mamlakatimiz ilmiy 
va madaniy jamoatchi l igi 
oldidagi ezgu va oliyjanob 
vazifa ekanini qayd etdi. 
O ‘ z b e k i s t o n d a g i  I s l o m 
s i v i l i z a t s i y a s i  m a r k a z i 
faoliyatini samarali tashkil 
etish, jahon ilm-fani taraqqiyoti 
va sivi l izatsiyasiga hissa 

O`zbekiston tashqi ishlar vaziri Baxtiyor Saidov Ostona shahrida 
Hindiston tashqi ishlar vaziri Subramanyam Jayshankar bilan uchrashuv o`tkazdi.

O‘zLiDeP
Ma’lumki, kuni kecha 

qo‘shni Qozog‘ iston 
Respublikasining Ostona 
shahrida ShHT Davlat 
rahbarlari kengashining 
navbatdagi majlisi va “ShHT plyus” formatidagi uchrashuv 
o‘tkazildi. Unda O‘zbekiston Respublikasi Prezidenti Shavkat 
Mirziyoyev ham ishtirok etdi.

O‘zbekiston Liberal-demokratik partiyasi fraksiyasi 
a’zosi Sardor G‘iyosov O‘zbekistonning iqtisodiy-moliyaviy 
salohiyatini yanada yuksaltirishda ShHT doirasidagi 
hamkorlikning o‘rni va roli muhimligi haqida to‘xtalib o‘tdi.

“O‘zbekiston Prezidentimiz Shavkat Mirziyoyev 
rahnamoligida ShHT doirasidagi iqtisodiy aloqalar, ayniqsa, 
savdo, sarmoya va infratuzilmani rivojlantirish yo‘nalishlarida 
faol ishtirok etib kelmoqda. Mamlakatimiz va ShHTga a’zo 
boshqa davlatlar o‘rtasidagi savdo-iqtisodiy munosabatlarni 
mustahkamlash mintaqaning barqaror rivojlanishiga xizmat 
qilishi mumkin”, deb yozadi deputat o‘zining telegram 
kanalidagi sahifasida.

FRAKSIYALAR 
HAYOTI

“Milliy tiklanish” DP  
Mamlakatimizda energiya resurslari 

narxlari l iberallashtiri l ib, ularning 
iste’moliga ijtimoiy normalar joriy etilgani 
keng jamoatchilikning qizg‘in bahs-
munozaralariga sabab bo‘lmoqda.

O‘zbek is ton “Mi l l i y  t ik lan ish” 
demokratik partiyasi fraksiyasi rahbari 
Alisher Qodirov  ushbu masala 
bo‘yicha o‘z munosabatini bildirar ekan, 
energetika sohasi imkon qadar tezroq bozor munosabatlariga 
o‘tishi zarurligini, shunda ta’minot tizimlari talab darajasida 
bo‘lishini qayd etdi.

“1 kilovatt elektr energiyaning tannarxi 990 so‘m! 200 
kilovattgacha 450 so‘mdan, 1000 kilovattgacha 900 so‘mdan 
sotilishi yordam sifatida qabul qilinishi kerak, talab emas!”, 
deb yozadi fraksiya yetakchisi ijtimoiy tarmoqda.

O‘zXDP
Qonunchilik palatasining 

yaqinda bo‘lib o‘tgan majlisida 
kommunal  to ‘ lov larni  sud 
orqali undirishda qulayliklar 
yaratishga qaratilgan qonun 
loyihasi birinchi o‘qishda ko‘rib chiqilgandi.

O‘zbekiston Xalq demokratik partiyasi fraksiyasi a’zosi 
Dilbar Mamajonova fraksiya yig‘ilishida ushbu qonun 
loyihasini konseptual jihatdan qo‘llab-quvvatlashini ma’lum 
qilar ekan, uy-joy boshqaruvi servis kompaniyalarining 
majburiyatlarini yanada mustahkamlash zarurligini 
ta’kidladi.

“Ko‘p qavatli uylarga xizmat ko‘rsatuvchi shirkatlar, 
kompaniya lar  aksar iyat  ho l larda o ‘z  z immasiga 
yuklatilgan vazifalarni sifatli bajarmayotganiga guvoh 
bo ‘ lamiz .  Yok i  kompaniyada kommunal  sohaga 
ixtisoslashgan kadrlar yetishmasligi holatlari uchrab 
turadi. Shu bois shirkatlarning uy-joy mulkdorlari 
oldidagi majburiyatini mustahkamlashga qaratilgan 
qonunchiligimizni ham qayta ko‘rib chiqish vaqti keldi, 
deb hisoblayman”, dedi deputat.

“Adolat” SDP
So‘nggi vaqtlarda 

jamiyatimizda tibbiyotga 
va xalq tabobatiga 
aloqador bo‘lmagan, 
hech qanday i lmiy 
asoslarsiz muolajalar bilan odamlarni davolay olishini iddao 
qiladigan “tabib”lar uchrab turibdi. 

O‘zbekiston “Adolat” sotsial-demokratik partiyasi 
fraksiyasi a’zosi Mavluda Adhamjonova “soxta tabiblar”da 
davolanayotgan ayrim sodda fuqarolar hayotida ortga 
qaytarib bo‘lmaydigan darajada mudhish oqibatlar yuzaga 
kelishi mumkinligi bo‘yicha xavotirini bildirdi.

“Shu bois bir guruh deputatlar tomonidan mazkur masala 
bo‘yicha qonunchiligimizga alohida ma’muriy javobgarlik 
kiritishga qaratilgan qonun loyihasi ishlab chiqildi. Ushbu 
hujjatning asosiy maqsadi fuqarolarimizni soxta “tabiblar”dan 
himoya qilish hisoblanadi”, dedi deputat.

O‘zbekiston 
Ekologik partiyasi

Q u y i  p a l a t a n i n g  j o r i y 
haftada bo‘ l ib o‘tgan yalpi 
majlisida “Aholini shovqinning 
zararli ta’siridan himoya qilish 
to‘g‘risida”gi qonun loyihasi 
birinchi o‘qishda ko‘rib chiqilgandi.

Loyiha bilan atrof-muhitga, 
fuqarolarga shovqin orqal i 
zararli ta’sir ko‘rsatganlik uchun 
belgi langan kompensatsiya 
to‘lovlari oshirilmoqda.

O‘zbekiston Ekologik partiyasi fraksiyasi a’zosi Muqaddas 
Tirkasheva ushbu qonun loyihasida nazarda tutilayotgan 
o‘zgartirishlar uy-joy qurilishi sohasidagi talablarni qayta 
ko‘rib chiqishga undashini qayd etib, bu bo‘yicha o‘z fikrlarini 
ma’lum qildi. 

“Yangi uy-joylarni qurayotganda shovqin o‘tkazmaydigan 
qurilish mahsulotlaridan foydalanish shartligini belgilab 
qo‘yish kerak, nazarimda. Sababi ertangi kunda qo‘shni 
oiladagi farzandlarning tabiiy shovqinidan ham norozi bo‘lib, 
uchastka noziriga arz qiladiganlar ko‘payib ketishi mumkin. 
Umuman olganda, uylarni ilmiy asoslangan holda qurishni 
rivojlantirishimiz kerak”, dedi deputat. 

O‘zbekiston tashqi ishlar vaziri Baxtiyor Saidov 
Ostona shahrida Hindiston tashqi ishlar vazir i  
Subramanyam Jayshankar bilan uchrashuv o‘tkazdi.

Oilaviy tadbirkorlikni 
r i v o j l a n t i r i s h 
d a s t u r i  d o i r a s i d a 

h o k i m  y o r d a m c h i l a r i n i n g 
tavsiyanomalariga asosan 5,1 
mingta loyihaga 125,3 mlrd. 
so‘m miqdorida imtiyozli kredit 
mablag‘lari ajratilgan. Mahallabay 
ishlash tizimi asosida hokim 
yordamchilari, xotin-qizlar faollari, 
yoshlar yetakchilari ko‘magida 
23,2 ming kishi doimiy va 
mavsumiy ishlarga joylashtirilgan 
hamda 1,3 ming fuqaro kasb-
hunarlarga o‘qitilgan, 1,1 ming 
nafari esa jamoat ishlariga jalb 
qilingan. 

M u h o k a m a  j a r a y o n i d a 
senatorlar hududdagi shu singari 
ijobiy ishlar bilan bir qatorda, 
hal etilishi lozim bo‘lgan ayrim 
masalalarga ham e’tibor qaratdi.

Masalan, joriy yil yanvar – may 
oylarida xorijiy investitsiyalarni 
o‘zlashtirish rejasi Zarafshon 
shahrida at igi  42,3, Tomdi 
tumanida esa 51,2 foiz bajarilgan, 
xolos. Ayni chog‘da viloyatda 
meva-sabzavot lar  ekspor t i 
o‘tgan yilning mos davridagiga 
nisbatan qariyb 30 foizga, shu 
jumladan, Xatirchida 90, Qiziltepa 
tumanida 45, Karmanada 20 
foizga kamaygan.

Kengash yig‘ilishida alohida 

Jumladan, “Gidro Stanko Servis” 
MCHJ, Xitoy kapitali ishtirokida ochilgan 
“Tiancheng Stone” xorijiy korxonasi 
hamda avtomobil filtrlari ishlab chiqarishga 
ixtisoslashtir i lgan “Universal f i l ter” 
korxonasida bo‘lib, ularning faoliyati, 
ishchilarga yaratilgan munosib mehnat 
sharoitlari bilan qiziqdi. Har bir manzilda 
shu yerda mehnat qilayotgan ishchi-
xodimlar bilan suhbatlashildi.

Shundan so‘ng Senat Raisi Mirsaid 
Bahrom nomidagi mahallada tashkil 
q i l ingan “Sog‘ lom oi la xonasi”  va 
madaniyat uyi faoliyati bilan tanishib, 
“maha l la  ye t t i l i g i ”  b i lan  mu loqot 
o‘tkazdi.

Ayni jarayonda aholining iqtisodiy 
holatini yaxshilash va oilalarda ijtimoiy-
ma’naviy muhitni sog‘lomlashtirish, 
mahalladagi muammolarni aniqlash va hal 
etishda o‘zaro hamjihatlikni kuchaytirish, 
jinoyatchilikning oldini olish masalalariga 
alohida e’tibor qaratildi.

Aholi, ayniqsa, xotin-qizlar bandligini 
ta ’min lash va  mehnat  fao l iya t in i 
kengaytirish istagidagi ayollarni qo‘llab-
quvvatlash, ularning muammolarini 
o‘rganish va tizimli hal etish yuzasidan 
tegish l i  ko ‘ rsatmalar  ber i ld i .  Shu 

O‘zLiDeP va “Adolat” SDP fraksiyalari, Agrar va suv 
xo‘jaligi hamda Sanoat, qurilish va savdo masalalari 
qo‘mitalari hamkorligida o‘tkazilgan tadbirda qayd 
etilganidek, mamlakatimizning mavjud tabiiy-iqlim sharoiti 
qishloq xo‘jaligi mahsulotlarini yetishtirish uchun katta 
imkoniyatdir. Undan oqilona foydalanilsa, mahsulotlarni 
chuqur qayta ishlash kengaytirilsa, eksport hajmini 
oshirish mumkin. Shu bois yurtimizda qishloq xo‘jaligini 
modernizatsiyalash, ayniqsa, eksportga yo‘naltirilgan 
ishlab chiqarishni tashkil etishga alohida e’tibor 
qaratilmoqda. Natijada qishloq xo‘jaligi mahsulotlarini 
yetishtirish va eksport qilish hajmi hamda geografiyasi 
sezilarli darajada o‘smoqda. Xususan, Rossiya, 
Afg‘oniston, Qozog‘iston, Pokiston, Xitoy, Qirg‘iziston va 
Tojikiston kabi davlatlarga qishloq xo‘jaligi mahsulotlari 
eksport qilinmoqda. Ma’lum bo‘lishicha, O‘zbekistondan 
asosan loviya, gilos, piyoz, o‘rik, karam, mosh, pomidor 
kabi mahsulotlar eksporti yuqori ko‘rsatkichda amalga 
oshirilgan.

Ayni paytda valyuta siyosatini liberallashtirish, 
eksportda cheklovlarni olib tashlash borasida muhim 
qadamlar qo‘yi lgan bo‘lsa-da, qishloq xo‘jal igi 
mahsulotlari eksporti  talab darajasida amalga 
oshirilmayotgani qayd etildi. Jumladan, 2024-yilning 
birinchi yarim yilligida jami 1 mlrd. 355,5 mln. dollarlik 
meva va oziq-ovqat mahsulotlari eksport qilish reja 
qilingan. Biroq amalda ushbu ko‘rsatkich 999,9 mln. 
dollarni tashkil etgan, ya’ni prognozga nisbatan 73,8 
foizga teng bo‘lgan. 

Shuningdek, davra suhbatida ta’kidlanganidek, joriy 
yil qish-bahor oylarida aholini asosiy turdagi oziq-ovqat 
mahsulotlari, jumladan, kartoshka, piyoz, sabzi hamda 
boshqa mahsulotlar bilan to‘liq ta’minlash, narxlar 
barqarorligini saqlash uchun ichki bozorga yo‘naltirishga 
asosiy e’tibor qaratilgan.

Yaqin istiqbolda mahsulotlarni saqlash va logistikasini 
tashkil etish bo‘yicha 62 ta muzlatkichli omborxona 
hamda 11 ta agrologistika loyihasini ishga tushirish 
ko‘zda tutilmoqda. Shuningdek, meva-sabzavotchilikka 
ixtisoslashtirilgan 51 ta tumanda mahsulotlarni shok 
usulida muzlatish bo‘yicha yangi loyihalar amalga 
oshiriladi.

Qizg‘in muhokamada qishloq xo‘jaligi mahsulotlarini 
jahon bozoriga eksport qilishda sifat ko‘rsatkichiga 
alohida e’tibor qaratish, mahsulotlarini eksport qilayotgan 
tadbirkorlar uchun yanada qulay shart-sharoitlar yaratish, 
turli byurokratik to‘siqlarning oldini olish kabi takliflar ilgari 
surildi.

Shu bilan birga, oziq-ovqat mahsulotlarining eksporti 
va importi bo‘yicha bojxona tekshiruvlari xizmatlarini 
yanada optimallashtirish, mahsulotlarning o‘z vaqtida va 
sifatli darajada bozorga yetib borishida transport-logistika 
xizmatlarining yanada rivojlanishini yo‘lga qo‘yish bo‘yicha 
takliflar bildirildi. Bunda sohaga oid amaldagi mavjud 
qonunchilik hujjatlarini qayta ko‘rib chiqish va tegishli 
chora-tadbirlarni belgilash, oziq-ovqat mahsulotlarining 
bozor aylanmasida xizmatlar sifatini yanada yaxshilash 
maqsadida marketing strategiyasini ishlab chiqish 
bo‘yicha aloqador vazirliklarga tegishli tavsiyalar berildi.

Yakunda muhokama etilgan masalalar yuzasidan 
kelgusida amalga oshirilishi lozim bo‘lgan vazifalar 
belgilab olindi va tegishli tavsiyalar ishlab chiqildi.

“Xalq so‘zi”.

HUDUDIY DASTURLAR  
IJROSI VA NAZORAT

1 ta’kidlanganidek, “O‘zbekiston 
–  2 0 3 0 ”  s t r a t e g i y a s i n i n g 
2 0 2 4 - y i l g a  m o ‘ l j a l l a n g a n 
a m a l i y  t a d b i r l a r  r e j a s i g a 
muvofiq xatlovda aniqlangan 
maktablarni toza ichimlik suvi 
bilan ta’minlash loyiha-smeta 
hujjatlarini ishlab chiqish ishlari 
kechikmoqda.

Hududiy bandl ik  dastur i 
do i ras ida aho l i  band l ig in i 
ta’minlash maqsadli ko‘rsatkichlari 
ijrosi Qiziltepa va Navbahor 
tumanlarida to‘liq ta’minlanmagan.

Joriy yilning 1-iyun holatiga 
ko‘ra soliq to‘lovchilarning budjet 
oldidagi muddati o‘tgan qarzdorligi 
yil boshiga nisbatan G‘ozg‘on 
shahrida qariyb 2,5 barobar 
oshgan.

Viloyat hududlarida tashkil 
et i lgan yoshlar  sanoat  va 
tadbirkorlik zonalari faoliyati 
samarado r l i g i  ham ta l ab 
darajasida emas. Zarafshon va 
G‘ozg‘on shaharlari, Konimex, 
Navbahor, Tomdi va Xatirchi 
tumanlaridagi sanoat zonalarida 
ishga tushi r i lgan loy ihalar 
umuman yo‘qligi ham bu boradagi 
munosabat qandayligini ko‘rsatib 
turibdi. 

Shulardan kelib chiqqan holda 
senatorlar tomonidan ushbu 
muammo va kamchi l ik larni 

bartaraf etishga yo‘naltirilgan aniq 
taklif va tavsiyalar berildi.

Jumladan, oliy darajadagi 
tashriflar doirasida imzolangan 
savdo- iqt isodiy  kel ishuvlar 
bo‘yicha tasdiqlangan “yo‘ l 
xar i ta lar i ”  i j rosini  samaral i 
bajarish hamda mahalliy budjet 
daromadlar i  barqaror l ig in i 
ta’minlashda iqtisodiy kompleks 
rahbarlar ining mas’ul iyat ini 
osh i r i sh ,  fao l i ya t i  to ‘ x tab 
qolgan tadbirkorlik subyektlari 
muammolarini o‘rganish va 
amaliy yordam ko‘rsatish, ota-ona 
qaramog‘idan mahrum bo‘lgan 
yetim bolalarni uy-joy bilan 
ta’minlash masalalariga alohida 
urg‘u berildi.

Qolaversa, xalq deputatlari 
tuman (shahar) Kengashlari 
har chorak yakunida dasturlar 
d o i r a s i d a  b e l g i l a n g a n 
topshir iqlar i j rosiga mas’ul 
idoralar rahbarlarining faoliyati 
to‘g‘risidagi hisobotlarini eshitish, 
bu borada mas’uliyatsizlikka yo‘l 
qo‘ygan mutasaddilarga nisbatan 
ta’sirchan choralar ko‘rish zarurligi 
ta’kidlandi.

Muhokama yakunida Oliy 
Majl is Senati Kengashining 
tegishli qarori qabul qilindi.

“Xalq so‘zi”.

Jarayon

“Mahalla yettiligi” faoliyatidan 
aholi mamnunmi?

Oliy Majlis Senati Raisi Tanzila Norboyeva Navoiy viloyatiga 
tashrifining ikkinchi kunini hududda tashkil etilgan bir qator mahalliy 
hamda xorijiy ishlab chiqarish korxonalari faoliyati bilan tanishishdan 
boshladi.

munosabat bilan ayollarni tadbirkorlik 
faoliyatiga jalb etish maqsadida moliya 
muassasalari tomonidan biznes loyihalar 
tayyorlangani va ularni amaliyotga tatbiq 
etish uchun kredit mablag‘lari ajratilishi 
aytib o‘tildi. 

So‘ngra T. Norboyeva Navbahor tumani 
kasb-hunar maktabida yoshlarni kasbga 
yo‘naltirish bo‘yicha amalga oshirilayotgan 
ishlar bilan tanishdi. Mazkur ta’lim 
muassasasi yirik ishlab chiqarish zavodlari 
va korxonalarga o‘rta maxsus xodimlarni 
tayyorlab bermoqda. Shu ma’noda, uni 
nazariya va amaliyot uyg‘unlashgan 
maskan, deyish mumkin. 

E’ t ibor l i  j ihat i  shundaki ,  kredi t 
mablag‘lari evaziga o‘z chorvachiligi yoki 
tomorqachiligini boshlamoqchi bo‘lgan 
aholi vakillari ham aynan ushbu kasb-
hunar markazida qisqa muddatli o‘quv 
kurslarini tamomlagandan so‘ng banklarga 
murojaat qilib, o‘z faoliyatini yo‘lga 
qo‘ymoqda. Bu esa kredit resurslaridan 
samarali foydalanishga, uning qaytarilishi 
bilan bog‘liq xavfning oldi olinishiga 
hamda aholi tomonidan boshlangan 
tadbirkorlik faoliyati samarali bo‘lishiga 
zamin yaratmoqda.

“Xalq so‘zi”.

Qonunchilik palatasida 

Marketing strategiyasini 
ishlab chiqish bo‘yicha 

tavsiyalar berildi
Oliy Majlis Qonunchilik palatasida 

“Qishloq xo‘jaligi va oziq-ovqat sanoatida 
investitsiyalarni jalb qilish va eksportni 
ko‘paytirish” mavzuida davra suhbati bo‘lib 
o‘tdi. 

Savdo jarayonlarini 
s o d d a l a s h t i r i s h 
bo‘yicha bitimni ishlab 

chiqish, bunda mamlakatlar 
o‘rtasidagi to‘siqsiz savdoni 
yo‘lga qo‘yish uchun o‘zaro 
t e x n i k  r e g l a m e n t l a r n i 
ser t i f ikat lasht i r ish hamda 
fitosanitariya va veterinariya 
nazorat i ,  t ranschegaraviy 
elektron tijoratni yo‘lga qo‘yish 
bilan bog‘l iq taklif lar ham 
ishtirokchilar tomonidan iliq 
kutib olindi.

Hozi rg i  paytda sanoat 
kooperatsiyasi dasturlarini 
qo‘llab-quvvatlash ham juda 
muhim. Shu maqsadda Shanxay 
hamkorlik tashkiloti jamg‘armasi 
va taraqqiyot bankini tashkil 
etish tuzilmaga a’zo davlatlar 

manfaatlariga birdek mos keladi.
Iqlim o‘zgarishlari va ekologik 

inqiroz bilan bog‘liq muammolar 
ham borki, davlatimiz yetakchisi 
bu masalaga muntazam ravishda 
butun dunyo e’tiborini qaratib 
keladi. Buning sababi oddiy. 
Agar iqlim o‘zgarishlari va 
ekologik inqiroz bilan bog‘liq 
dolzarb muammolarni hal etmas 
ekanmiz, iqtisodiy taraqqiyot yoki 
aholi farovonligi haqida gapirish 
behuda bo‘lib qolaveradi.

Darhaqiqat, ayni paytda 
ShHTga a’zo davlatlarning 
barchasida tabiiy ofatlar, tuproq 
degradatsiyasi, qishloq xo‘jaligida 
hosildorlik pasayishi, havoning 
ifloslanishi va suv yetishmasligi 
bilan bog‘liq muammolar yaqqol 
sezilib turibdi.

Shundan kelib chiqib, “yashil” 
taraqqiyot sohasida umumiy 
maqsad va vazifalarga erishish 
borasidagi aniq chora-tadbirlarni 
qamrab olgan Iqlim o‘zgarishiga 
qarshi kurashishda hamkorlik 
bo‘yicha bitimni ishlab chiqish 
tashabbusi ilgari surildi. Shu 
masalaning mantiqiy davomi 
sifatida Toshkent shahrida 
ekologik barqarorlik, “yashil” 
o‘sish sohalarida tadqiqotlar olib 
boradigan markazni ochish taklifi 
ham bildirildiki, bu mintaqamiz 
uchun nihoyatda muhim.

Hozirgi  tahl ikal i  davrda 
sivilizatsiyalararo muloqotni 
yo ‘ lga  qo ‘y ish  qancha l i k 
d o l z a r b l i g i n i  t u s h u n i s h 
qiyin emas. Zero, ana shu 
muloqotlarda dunyo xalqlari 

b i r -b i r in ing boy madaniy-
t a r i x i y  h a m d a  m a ’ n a v i y 
merosi, an’ana va urf-odatlari 
b i lan yaqindan tanishadi . 
P i r o v a r d i d a  b u  x a l q l a r 
o ‘ r tas ida  o ‘zaro  i shonch 
ko‘prigi vazifasini o‘taydi. Shu 
bois mamlakatimiz yetakchisi 
tomonidan mazkur yo‘nalishda 
qator tashabbuslar bildirildi.

ShHTning nufuzli minbaridan 
tu r i b  i l ga r i  su r i l gan  bu 
tashabbuslar vaqti kelib nafaqat 
mintaqamiz, balki butun dunyo 
taraqqiyotiga xizmat qilishiga 
ishonamiz. 

Odiljon IMINOV, 
Oliy Majlis Senatining

Fan, ta’lim va sog‘liqni 
saqlash masalalari 

qo‘mitasi raisi.

1

“YO‘L XARITASI” VA ISTIQBOLLI 
LOYIHALAR – AMALIYOTGA

Prezidentimiz Shavkat Mirziyoyev rahbarligida so‘nggi yillarda olib borilayotgan 
faol va pragmatik tashqi siyosat mamlakatimizning nafaqat mintaqada, balki jahon 
miqyosida nufuzi va o‘rnini mustahkamlab, xalqaro jarayonlarda o‘z so‘zi hamda 
o‘rniga ega bo‘lishiga xizmat qilmoqda. 

Fikrimiz tasdig‘i sifatida aytish mumkinki, 
O‘zbekistonning nufuzli  xalqaro va 
mintaqaviy tashkilotlar doirasidagi ko‘p 
tomonlama diplomatiyasi hamda xalqaro 
xavfsizlik va mintaqaviy rivojlanishning 
do lza rb  muammola r in i  ha l  e t i sh 
yuzasidan ilgari surayotgan tashabbuslari 
jahon hamjamiyati tomonidan qo‘llab-
quvvatlanmoqda.

Bu jarayonda O‘zbekistonning Shanxay 
hamkorlik tashkiloti faoliyatidagi ishtiroki 
alohida ahamiyat kasb etadi. 

4-iyul kuni Qozog‘istonning Ostona 
shahrida bo‘lib o‘tgan Shanxay hamkorlik 
tashkiloti Davlat rahbarlari kengashining 
navbatdagi majlisi va “ShHT plyus” 
formatidagi uchrashuv doirasida ham 
tashkilotning o‘tgan vaqt davomidagi 
faoliyati tahlil qilinib, uning faoliyatini 
yanada jonlantirish, a’zo mamlakatlar 
taraqqiyotini yuksaltirishga qaratilgan bir 
qator tashabbuslar ilgari surildi.

Davlatimiz rahbari o‘z nutqida ushbu 
sammit xalqaro vaziyat keskinlashayotgan 
bir sharoitda tashkil etilganini ta’kidlab, 
hozirgi kunda dunyo sahnasida yangi 
vayronkor mojarolar paydo bo‘layotgani, 
global va mintaqaviy xavfsizlikka xavf va 
tahdidlar kuchayib borayotganiga to‘xtalib 
o‘tdi. Natijada ushbu jarayonda xalqaro 
huquq me’yorlari va tamoyillari tez-tez 
buzilmoqda. Tobora kuchayib borayotgan 
inqiroz va muammolarni hal qilish bo‘yicha 
jahon hamjamiyatida mavjud bo‘lgan 
vositalar, afsuski, o‘zining samaradorligini 
yo‘qotib bormoqda.

Shunday murakkab vaziyatda ShHTning 
asosi bo‘lgan tamoyillarga sodiqlikni 
saqlash va yanada mustahkamlash 
favqulodda muhim holat  sanaladi . 
Kelgusida ham “Shanxay ruhi”ning 

mustahkam zamini bo‘lgan tamoyillar 
– o‘zaro ishonch va manfaat, tenglik, 
madaniyatlar rang-barangligiga hurmat 
va umumiy taraqqiyotga intilish, qarorlar 
qabul qilishda konsensus tamoyilining 
o‘zgarmasligi va tashkilotning bloklardan 
xoli maqomini saqlab qolish, uning 
ochiqligi, uchinchi mamlakatlarga qarshi 
qarat i lmagani,  iqt isodiy,  harbiy va 
siyosiy salohiyatidan qat’i nazar, barcha 
ishtirokchilarning teng huquqliligi va 
suverenitetini hurmat qilishga rioya etish 
zarurligini ta’kidladi.

Shun ingdek ,  “Shanxay  ruh i ”n i 
mustahkamlash, “ShHT oilasi” jipsligini 
kuchaytirish maqsadida davlatimiz rahbari 
tomonidan bir qator tashabbuslar ilgari 
surildi. Xususan, umumiy xavfsizlik va 
taraqqiyot yo‘lidagi hamjihatlik bo‘yicha 
Samarqand tashabbus i  sana lgan 
ShHTning Yaxshi qo‘shnichilik, ishonch 
va transchegaraviy sheriklik kodeksini 
qabul qilish, iqtisodiy sohada hamkorlik 
bo‘yicha strategik yuksalishga erishish 
maqsadida ShHT doirasida savdo 
jarayonlarini soddalashtirish bo‘yicha 
bitimni ishlab chiqish, ushbu hujjatga 
savdodagi to‘siqlarni bartaraf etish, 
texnik reglamentlar va sertifikatlash, 
fitosanitariya va veterinariya nazorati 
tizimlarini yaqinlashtirish bo‘yicha qo‘shma 
chora-tadbirlarni kiritish taklif qilindi. 

Transchegaraviy elektron tijoratni 
r i vo j l an t i r i sh  bo ‘y i cha  jahondag i 
tendensiyalarni hisobga olgan holda ushbu 
sohada amaldagi raqamli savdo platformalari 
integratsiyasini ko‘zda tutuvchi hamkorlik 
dasturini tayyorlash taklif etildi.

Ta s h k i l o t g a  a ’ z o  m a m l a k a t l a r 
ta raqq iyo t ida  iq t i sod iy  hamkor l i k 
aloqalarining o‘rni yuqori sanaladi. 

Shu  bo is  sanoa t  koopera ts i yas i 
dasturlarini qo‘llab-quvvatlash, bunda, 
avva lo ,  i n f ra tuz i lma ,  sanoa tn ing 
yuqor i  texnologiyal i  tarmoqlar i  va 
xizmat ko‘rsatish sohalarida o‘zaro 
investitsiyalarni rag‘batlantirish bo‘yicha 
kompleks chora-tadbirlarni ishlab chiqish 
taklif qilindi. Ushbu loyihalarni moliyaviy 
qo‘llab-quvvatlash mexanizmlarini puxta 
o‘ylab ko‘rish, ShHT jamg‘armasi va 
Taraqqiyot bankini tashkil etish masalasini 
ko‘rib chiqish ilgari surildi.

Yana bir muhim tashabbus – bu “Sharq 
– G‘arb” va “Shimol – Janub” yo‘nalishlari 
bo‘yicha inklyuziv transport tizimlarini 
shakllantirish. Boisi bugungi o‘zgaruvchan 
dunyoda transport yo‘laklari ko‘p variantli 
bo‘l ishi, butun mintaqamiz barqaror 
r ivojlanishining eng muhim kafolati 
sanaladi. Bunda, albatta, zamon talabidan 
kelib chiqqan holda logistika jarayonlarini 
raqamlashtirish rejasini ishlab chiqish, 
jumladan, mamlakatlarimiz chegaralari 
orqali o‘tadigan mahsulotlar haqidagi 
ma’lumotlarning elektron almashuvini 
tashkil etish muhim.

Bundan tashqari, davlatimiz rahbari 
tomonidan ShHT makonida zamonaviy 
va ishonchli energetika infratuzilmalarini 
kengaytirish, “raqamli” iqtisodiyotga o‘tish, 
“sun’iy intellekt”ni, ilg‘or IT qarorlarni 
joriy etish, ijtimoiy rivojlanish va himoya 
sohasida a’zo mamlakatlar hamkorligi 
bo‘yicha “Yo‘l xaritasi”ni qabul qilish kabi 
tashabbuslar va ularni amalga oshirish 
mexanizmlari taklif etildi.

Ishonamizki, bu tashabbuslar Shanxay 
hamkorlik tashkiloti doirasidagi ko‘p qirrali 
hamkorlik rivojiga kuchli turtki beradi. Bu 
esa nafaqat tashkilotga a’zo mamlakatlar, 
shu bilan birga, mintaqalar taraqqiyotida 
ham muhim ahamiyat kasb etadi.

Muzaffara ABDIYEVA,
Oliy Majlis Qonunchilik palatasi 

deputati.

DOLZARB TASHABBUSLAR MINTAQAMIZ 
RAVNAQIGA XIZMAT QILADI

Xalq so‘zi 3BIZ VA JAHON

O`zbekiston Respublikasi Prezidenti huzuridagi Strategik va mintaqalararo tadqiqotlar instituti direktori Eldor Aripov  
Bishkekda o`zbek va qirg`iz tadbirkorlari bilan muloqot qildi.

Turkiya tashqi 
siyosatini 

muvozanatga 
solmoqchi

Turkiya Prezidenti Rejep Tayyip Erdog‘an 
Shanxay hamkorlik tashkilotining sammiti 
doirasida Rossiya Prezidenti Vladimir Putin bilan 
uchrashuv chog‘ida o‘z mamlakatining BRIKS 
tashkilotiga qo‘shilish imkoniyatlarini muhokama 
qildi. 

Ma’lumki, jug‘rofiy tomondan bir-biridan ajralgan 
mamlakatlar o‘rtasida o‘zaro savdoni rivojlantirishga 
yordam beruvchi yangi platforma g‘oyasi Turkiyani 
o‘ziga jalb etadi va tashqi siyosati bilan hamohangdir. 
Yillar davomida Yevropa Ittifoqiga a’zo bo‘la 
olmayotgan bu mamlakat BRIKSni unga muqobil 
sifatida ko‘radi, unga qo‘shilish orqali iqtisodiy 
muammolarini hal qilishga umid bildirmoqda.

Putin bilan suhbat chog‘ida Erdog‘an Turkiyada 
Rossiya bilan tijorat aloqalarini susaytirish yoki 
ulardan voz kechish niyati yo‘qligini aytdi. O‘z 
navbatida, Rossiya tomoni Turkiyaning BRIKS 
tashkilotiga qo‘shilish rejasini qo‘llab-quvvatlashini 
ma’lum qildi. 

G‘azo bo‘yicha 
muzokaralar 
davom etadi

Isroil va XAMAS harakati G‘azo sektorida 
o‘t ochishni to‘xtatish shartlari bo‘yicha 
muzokaralarni vositachilar orqali davom ettirishini 
ma’lum qildi.  

XAMAS xabariga ko‘ra, tashkilot rahbari 
Ismoil Xaniya Misr va Qatar vositachilari bilan 
muzokaralarning yangi raundini o‘tkazdi. Bundan 
tashqari, muzokara jarayoniga Turkiya ham 
qo‘shilgan. Isroillik manbalar esa vositachilardan 
kelishuv bo‘yicha yangi takliflar olganini tasdiqladi. 
Boshqa tafsilotlarni tomonlarning hech biri oshkor 
qilmadi. 

10-iyun kuni BMT Xavfsizlik kengashi AQSHning 
G‘azodagi o‘t ochishni bosqichma-bosqich to‘xtatish 
to‘g‘risidagi rezolyutsiyasini qabul qildi. Rejaga ko‘ra 
XAMAS garovidagi isroilliklar ozod qilinadi, Isroil 
qo‘shinlari sektor hududidan bosqichma-bosqich 
olib chiqiladi va G‘azo xalqaro nazorat ostida qayta 
tiklanadi. 

Chegara hududlari 
masalasi – 
muhokama 
markazida  

Hindiston va Xitoy rasmiylari bahsli chegara 
hududlari masalasidagi o‘zaro muammolarni tez 
fursatda hal qilishga kelishib oldi.

4-iyul kuni Ostonadagi ShHT sammiti doirasida 
Hindiston tashqi ishlar vaziri Subramanyam 
Jayshankar va Xitoy tashqi siyosat mahkamasi 
rahbari Van I o‘rtasida uchrashuv tashkil etildi. Ikki 
yirik mamlakat tashqi ishlar vazirlari Kashmir va 
Himolaydagi bahsli uchastkalar borasida muzokara 
olib bordi. 

Uchrashuvda hukumatlar chegara hududlarini 
aniqlash va demarkatsiya qilish bo‘yicha dastur 
ishlab chiqayotgani ma’lum qilindi. Bu dastur 
kelgusida muammolarni bartaraf qilishiga umid 
bildirilmoqda. 

“Tolibon” bilan 
muloqot nimani 

o‘zgartirdi?
BMT shafeligida Qatar poytaxtida o‘tgan 

xalqaro anjumanda Afg‘oniston masalasi 
muhokama qilindi. Tadbirni boshqargan BMT 
Bosh kotibi o‘rinbosari Rouzmeri Dikarlo yig‘inni 
“konstruktiv va foydali” deb ta’rifladi. 

“Ilk bor xalqaro hamjamiyat va muvaqqat 
ma’muriyat birga o‘tirib, vaziyatni va pozitsiyalarni 
obdon muhokama qildi. Dangal gaplashildi”, 
deydi Dikarlo. 

“Doha jarayoni” deb ataladigan bu anjumanga 
o‘tgan yili BMT Bosh kotibi Antoniu Guterrish 
asos solgan. Guterrishning o‘zi ayni damda 
Markaziy Osiyo safarida – Afg‘onistonga qo‘shni 
mamlakatlar bilan yaqindan tanishmoqda.

Dikarloning aytishicha, “Tolibon” bilan muloqot 
davom etadi, ammo uni Kobuldagi rasmiy 
rahbariyat sifatida tan olish uchun shartlar 
bajarilishi kerak, xususan, xotin-qizlarga erkinlik 
berilishi zarur.

Afg‘oniston muvaqqat hukumati delegatsiyasiga 
boshchilik qilgan Zabihulla Mujohid moliyaviy 
sektorga qo‘yilgan sanksiyalar olib tashlanishiga 
chaqirgan. Biroq Dohadagi anjumanda bu borada 
biror yangilik ko‘zga tashlanmadi. 

Abduvali SOYIBNAZAROV
(“Xalq so‘zi”) tayyorladi.

Qirg‘izistonga 
insonparvarlik 
yordami 

O‘zbekiston kuchli sel-
suv toshqinlaridan jabr 
ko‘rgan Qirg‘iziston xalqiga 
insonparvarlik yordami 
yubordi.

Shu munosabat  b i lan 
Botken viloyatidagi Qizil-Qiya 
chegara nazorat o‘tish punktida 
O‘zbekiston Favqulodda 
v a z i y a t l a r  v a z i r i n i n g 
birinchi o‘rinbosari Sanjar 
Zuparov, mamlakatimizning 
ushbu  dav la tdag i  bosh 
konsuli Zafarbek Ahmedov 
va Qirg‘iziston rasmiylari 
ishtirokida insonparvarlik 
yordamini topshirish marosimi 
bo‘lib o‘tdi. Insonparvarlik 
yordami hodisadan eng ko‘p 
zarar ko‘rgan Nookat tumani 
hokimligiga topshirildi.

O‘z navbatida, Qirg‘iziston 
tomoni insonparvarlik yordami 
uchun minnatdorlik bildirdi.

Ma’lumot o‘rnida aytib 
o‘tamiz, 28-iyun kuni O‘sh 
va Botken viloyatlarida kuchli 
yomg‘ir yog‘ishi sababli sel-
suv toshqinlari yuzaga keldi. 
Ushbu tabiiy ofat natijasida 
o ‘ n d a n  z i y o d  o d a m l a r, 
jumladan, yosh bolalar halok 
bo‘ldi hamda ko‘plab aholi 
punktlari zarar ko‘rdi.

“Xalq so‘zi”.

Ezgulik

REKLAMA

O‘zbekiston va Pokiston:

iqtisodiy munosabatlarning yangi bosqichi
Toshkent shahridagi “O‘zekspomarkaz”da “Made in Pakistan” 

ko‘rgazmasi bo‘lib o‘tdi. Ilk marotaba tashkil etilgan ko‘rgazmada 
Pokistonning to‘qimachilik, qishloq xo‘jaligi, farmatsevtika, muhandislik 
mahsulotlari, axborot texnologiyalari va boshqa bir qator sohalarida 
faoliyat yurituvchi yetakchi korxonalari ishtirok etdi. 

Ko‘rgazmani O‘zbekiston sanoat, 
investi tsiyalar va savdo vazir i 
Shohruh G‘ulomov, Pokistonning 
mamlakatimizdagi Favqulodda va 
muxtor elchisi Ahmad Faruk, Pokiston 
federal tijorat kotibi Ahsan Ali Mangi 
va Savdoni rivojlantirish bo‘yicha 
organ ijrochi direktori Muhammad 
Zubayr Motivala ochib berdi.

Uch kun davom etgan ko‘rgazmada 
ikki mamlakat tadbirkorlari o‘rtasida 
B2B uchrashuv la r  o ‘ t kaz i ld i . 

Shuningdek, Pokiston kompaniyasi 
va O‘zbekiston hukumati o‘rtasida 
40 million dollarlik memorandum 
imzolandi. O‘zbekiston xalqaro 
investitsiyalar, eksport va to‘qimachilik 
sanoati uyushmasi (“O‘ztexsanoat”) 
raisi bilan Pokistonning tijoratni 
rivojlantirish bo‘yicha organi ijrochi 
direktori hamrohligida Pokistondan 
kelgan to‘qimachilik sohasi vakillari 
o‘rtasida uchrashuv bo‘lib o‘tdi. 

Tomonlar tayyor mahsulotlar 

ishlab chiqarish bo‘yicha Pokiston 
to‘qimachilik sektorining ulushi baland 
bo‘lgan qo‘shma korxonalar yaratish 
imkoniyatlarini muhokama qildi. 
Pokiston tomoni tariflar masalasiga 
alohida to‘xtalib, savdoni rivojlantirish 
uchun bank kanallarini tartibga 
solish masalasiga e’tibor qaratdi. 
Har ikki tomon Pokiston to‘qimachilik 
mahsulotlarini Markaziy Osiyo bo‘ylab 
yoyish bo‘yicha kelishib oldi.

K o ‘ r g a z m a d a  P o k i s t o n 
kompaniyalariga o‘zbekistonlik 
tadbirkorlar tomonidan 9 million 
dollardan ortiq qiymatga ega bo‘lgan 
buyurtmalar kelib tushdi. 

Ko‘rgazma doirasida “International” 
mehmonxonasining anjumanlar 
zal ida Pokiston – O‘zbekiston 
logistika forumi o‘tkazildi. Tadbirda 
O‘zbekiston Respublikasi transport 
vaziri o‘rinbosari Mamanbiy Omarov 
ishtirok etib, har ikki mamlakat 
o ‘ r t as idag i  savdo  va  t ranz i t 
aloqalarini rivojlantirish borasida 
yuzaga kelayotgan muammolar va 
istiqboldagi yo‘nalishlar haqida o‘z 
fikr-mulohazalarini bildirdi.

“O‘zbek is ton temir  yo ‘ l la r i ” 
aksiyadorlik jamiyati boshqaruvi 
raisining birinchi o‘rinbosari Hikmatulla 
Rahmetov esa Afg‘onistondan o‘tgan 
trans-afg‘on temir yo‘llari mintaqa 
uchun o‘yin qoidalarini belgilovchi 
kuch bo‘lishini hamda O‘zbekiston 
Pokistonning Markaziy Osiyo va 

Yevroosiyoga eksporti uchun markaz 
bo‘lishga tayyorligini ta’kidladi.

O‘z navbatida, Pokistonning 
O‘zbekistondagi elchisi janob Ahmad 
Faruk forum mehmonlarini qutladi.

Pokiston temir yo‘llari federal kotibi 
Sayid Mazhar Ali Shoh mintaqaviy 
savdoning kaliti sifatida temir yo‘l 
aloqasi zarurligiga to‘xtalib o‘tdi. 

Pokiston tijorat vaziri Ahsan Ali 
Mangi tadbir yakunida so‘zga chiqib, 
o‘z mamlakatining O‘zbekiston 
bilan Markaziy Osiyo mintaqasining 
markazi sifatidagi hamfikrligi muhim 
ahamiyatga ega ekanini yana bir bor 
ta’kidladi hamda bunday tadbirlar 
ikki davlat o‘rtasidagi aloqalarni 
yanada mustahkamlashiga umid 
bildirdi.

F o r u m d a n  s o ‘ n g  h a r  i k k i 
mamlakatning logistika va transport 
sohasidagi, xususan, 14 ta Pokiston 
kompaniyas i  va 50 dan or t iq 
O‘zbekiston kompaniyalari o‘rtasida 
300 dan ziyod B2B uchrashuvlari 
bo‘lib o‘tdi. Kompaniyalar yangi 
savdo yo‘llarini rivojlantirish, logistika 
infratuzilmasiga qo‘shma sarmoya 
kiritish imkoniyatlarini muhokama 
qildi. 

I s h t i r o k c h i l a r  P o k i s t o n 
hukumatining zarur platformani 
yaratish borasidagi sa’y-harakatlarini 
yuqori baholadi va kelgusida ham 
shunday tadbirlar tashkil etilishiga 
umid bildirdi.

ShHTning hozirgi faoliyati jahon 
tartibining yangi modelini yaratishga 

qaratilgan. Zero, davlatimiz rahbari Ostona 
sammitida ta’kidlaganidek, yangi vayronkor 
mojarolar paydo bo‘lmoqda, global va mintaqaviy 
xavfsizlikka xavf hamda tahdidlar kuchayib 
bormoqda. Bu davlatlar o‘rtasida o‘zaro ishonch 
kamayayotgan, qarama-qarshilik va ziddiyatlar 
ortishi natijasida geosiyosiy keskinlik tobora 
o‘sayotgan vaziyatda kechmoqda. Siyosiy 
inqiroz, raqobatning kuchayishi va turli tahdidlar 
investitsiya aloqalarining uzilishiga olib keladi, 
tinchlik va barqarorlikka tahdid soladi. Bunday 
murakkab vaziyatda ShHTning asosi bo‘lgan 
tamoyillarga sodiqlikni saqlash va yanada 
mustahkamlash favqulodda muhimdir. Shu 
nuqtayi nazardan, ShHT barcha sohalardagi 
global o‘tkir muammolarni hal etish bo‘yicha 
tomonlar bilan samarali munosabatlar o‘rnatish va 
konstruktiv muloqotni yo‘lga qo‘yishda katta ta’sir 
ko‘rsatadigan platformadir.

Bugungi beqaror dunyoda yangi qoidalarni 
taqdim qiluvchi xalqaro institutlarga talab ortib 
bormoqda. Shu ma’noda, ShHT global barqarorlik 
va yangi dunyo tartibini shakllantirishga qodir 
nufuzli markazga aylanish imkoniyatiga ega 
bo‘ldi. Uning ko‘plab xalqaro muloqot forumlaridan 
farqi shundaki, ShHT ko‘p tomonlama birlashma, 
ya’ni qarama-qarshilikdan ko‘ra integratsiya 
va hamkorlikka asoslangan formatdir. Ilgari 
tuzilma faoliyati Markaziy Osiyo mintaqasidagi 
masalalarga asoslangan bo‘lsa, endi u Yevroosiyo 
makonida xavfsizlik va barqarorlikni saqlashga 
qaratilgan. Eng asosiysi, tashkilotga bo‘lgan 
ishonch ortdi. A’zo bo‘lish va hamkorlik qilish 
istagidagi davlatlar soni oshdi. Keyingi 23 yil ichida 
tashkilot tarkibi 4 mamlakat hisobiga kengaydi. 
Masalan, 2001-yilda tuzilmaga 6 ta davlat a’zo 
bo‘lgani holda Ostona sammitidan keyin ular soni 
10 taga yetdi. Shuningdek, 2 ta kuzatuvchi va 14 
ta muloqot bo‘yicha hamkor davlatlar mavjud. 
2017-yilda Hindiston va Pokiston, 2023-yilda esa 
Eron unga a’zo bo‘ldi. Joriy yilda Ostonada bo‘lib 
o‘tgan sammitda esa tashkilotga Belarus qabul 
qilindi. Sharqiy Yevropada joylashgan Belarusning 
ShHTga qo‘shilishi tuzilmaning Yevropa makoniga 
to‘laqonli chiqishini anglatadi.

Xo‘sh, xorijiy davlatlar nega tashkilotga bu 
qadar katta qiziqish bilan qaramoqda? Gap 
shundaki, uning faoliyati, eng avvalo, xalqaro-
huquqiy normalar va o‘zaro hurmat, ishonch va 
xavfsizlik tamoyillariga asoslanadi. Boz ustiga, 
Shanxay hamkorlik tashkiloti uchinchi davlatlarga 
qarshi qaratilgan blok emas. Tashkilot ochiqlik 
tamoyiliga amal qiladi va “Shanxay ruhi” tamoyilini 
tan olgan har qanday davlat unga to‘liq a’zo 
bo‘lishi mumkin. Tuzilma xalqaro xavfsizlikning 
dolzarb masalalari bo‘yicha pozitsiyalarni 
muvofiqlashtirish va umumiy mexanizmlarni ishlab 
chiqishga ko‘maklashadi. U BMT Nizomining 
maqsad va tamoyillariga to‘liq rioya qiladi va 
shunga monand ravishda nizolarni tinch yo‘l bilan 
hal etish pozitsiyasini egallaydi. 

Shanxay hamkorl ik  tashki lot iga a’zo 
davlatlarning rahbarlari Ostonadagi uchrashuv 
yakunlari bo‘yicha yakuniy deklaratsiyani imzoladi. 
Hujjatga muvofiq, ShHT mamlakatlari tashkilotning 
xavfsizlik va xalqaro tartibni mustahkamlash 
uchun shart-sharoit yaratish niyatini belgilab 
beruvchi “Adolatli tinchlik, hamjihatlik va taraqqiyot 
yo‘lida jahon birligi to‘g‘risida”gi tashabbusni 
qabul qildi, shuningdek, butun dunyoni unga 

qo‘shilishga taklif etdi. Tuzilmada qatnashayotgan 
davlatlar ichki ishlarga aralashishga qaratilgan 
va xalqaro huquqqa zid bo‘lgan qarorlar qabul 
qilinishiga qarshi. Terrorizm va ekstremizmni 
yuzaga keltiruvchi shart-sharoitlarni bartaraf etish 
choralarini ko‘rishga, radikal g‘oyalar, har qanday 
diniy murosasizlik va ksenofobiya, tajovuzkor 
millatchilik, etnik va irqiy kamsitishlar tarqalishining 
oldini olish bo‘yicha birgalikdagi sa’y-harakatlarni 
kuchaytirishga tayyor ekanliklarini ma’lum qildi. 
Ko‘p tomonlama savdo tizimini buzadigan 
proteksionistik harakatlarga, bir tomonlama 
sanksiyalarga va savdo cheklovlariga qarshi 
ekanliklarini namoyon etdi. Afg‘onistonda tinchlik 
va taraqqiyotni ta’minlash bo‘yicha xalqaro 
sa’y-harakatlarni qo‘llab-quvvatlashga tayyor 
ekanliklarini bildirdi. 

Yana bir muhim mavzu – iqlim o‘zgarishi 
masalalari bo‘yicha ShHTga a’zo davlatlarning 
Maxsus ishchi guruhini tuzish to‘g‘risida qaror 
qabul qilindi. 2025-yilni Barqaror rivojlanish 

yili deb e’lon qildi. Bundan tashqari, sammit 
ishtirokchilari 2035-yilgacha ShHTni rivojlantirish 
strategiyasi loyihasi, terrorizm va separatizmga 
qarshi kurashish bo‘yicha hamkorlik dasturi, ShHT 
doirasidagi hamkorlik bo‘yicha “Yo‘l xaritasi” kabi 
20 dan ortiq hujjatlarni imzoladi.

O‘zbekiston Shanxay hamkorlik tashkiloti 
ta’sischilaridan biri bo‘lib, uning izchil rivojlanishiga 
salmoqli hissa qo‘shgan va qo‘shishda davom 
etmoqda. Mamlakatimizning 2021-2022-yillar 
davomida tashkilotga raisligi doirasida 120 
dan ortiq yirik tadbirlar o‘tkazildi. Ushbu 
tadbirlar nafaqat ShHTda o‘rnatilgan hamkorlik 
yo‘nalishlarini, balki mintaqalararo savdo, sanoat 
kooperatsiyasi, innovatsiyalar, kambag‘allikni 
qisqartirish, raqamli transformatsiya va boshqa 
sohalardagi hamkorlikni rivojlantirishni ham 
qamrab oladi. ShHTga raisligi doirasida 
O‘zbekiston tomoni hamkorlikning bir qator 
yangi yo‘nalishlarini ishga solib, uning kun 
tartibini zamonaviy voqelikni hisobga olgan 
holda boyitishga hissa qo‘shdi. ShHT tadbirlarini 
tashkil etishda yangicha yondashuv va formatlar 
joriy qilindi. Ular nafaqat Toshkent shahrida, 
balki viloyatlarda ham o‘tkazildi. Bu esa 
hamkorlarimizga mintaqalarda mavjud bo‘lgan 
o‘zaro hamkorlik salohiyati bilan yaqindan 

tanishish imkonini berdi. 
O‘zbekiston raisligida ShHT Xalq diplomatiyasi 

forumi, Sayyohlik forumi, An’anaviy tabobat 
forumi, tashkilotga a’zo mamlakatlarning 
yosh iste’dodlar o‘rtasida “Eng yaxshi startap 
loyihalari tanlovi” kabi yirik tadbirlarni o‘tkazish 
tashabbuslari ilgari surildi va amalga oshirildi. 

Davlatimiz rahbari tomonidan O‘zbekiston 
raisligi davrida ilgari surilgan tashabbuslarni 
amalga oshirish maqsadida 14 ta yangi 
konseptual hujjat loyihasi ishlab chiqildi. 
Transport bog‘liqligini rivojlantirish bo‘yicha ShHT 
strategiyasi, Mintaqalararo savdoni rivojlantirish 
rejasi, Infratuzilmani rivojlantirish dasturi, “Ezgu 
niyat elchisi” institutini tashkil etish kabi hujjatlar 
loyihalari shular jumlasidan.

Ostona sammitida ham davlatimiz rahbari 
ShHT faoliyatini yangi mazmun bilan boyitadigan 
8 ta tashabbusni ilgari surdi. ShHTning Yaxshi 
qo‘shnichilik, ishonch va transchegaraviy sheriklik 
kodeksi qabul qilinishi hozirgi yangi sharoitda 
muloqotni mustahkamlash va ko‘p tomonlama 
hamkorlikni yanada chuqurlashtirish imkonini 
bersa, tashkilot doirasida savdo jarayonlarini 
soddalashtirish bo‘yicha bitimni ishlab chiqish 
savdodagi to‘siqlarni bartaraf etish, texnik 
reglamentlar va sertifikatlash, fitosanitariya va 
veterinariya nazorati tizimlarini yaqinlashtirishga 
xizmat qiladi. Sanoat kooperatsiyasi dasturlarini 
qo‘llab-quvvatlash, infratuzilma, sanoatning 
yuqori texnologiyali tarmoqlari va xizmat ko‘rsatish 
sohalarida o‘zaro investitsiyalarni rag‘batlantirish 
bo‘yicha kompleks chora-tadbirlarni ishlab 
chiqish, “Sharq – G‘arb” va “Shimol – Janub” 
yo‘nalishlari bo‘yicha inklyuziv transport 

tizimlarini shakllantirish mamlakatlarimiz iqtisodiy 
salohiyatini samarali rivojlantirish imkonini beradi. 
Zero, transport yo‘laklari ko‘p variantli bo‘lishi 
butun mintaqamiz barqaror rivojlanishining 
eng muhim shartidir. Bu jarayonda logistika 
tizimini raqamlashtirish rejasini ishlab chiqish, 
jumladan, mamlakatlarimiz chegaralari orqali 
o‘tadigan mahsulotlar haqidagi ma’lumotlarning 
elektron almashuvini tashkil etish, ShHT 
makonida zamonaviy va ishonchli energetika 
infratuzilmalarini kengaytirish, qayta tiklanadigan 
energetikaga investitsiya va texnologiyalarni jalb 
etishni rag‘batlantirish bo‘yicha hamkorlikning 
kompleks rejasini ishlab chiqish takliflari ShHT 
faoliyatini yangi mazmun bilan boyitish garovidir. 

Raqamli iqtisodiyotga o‘tish, “sun’iy intellekt”ni, 
IT-parklarning tizimli hamkorligini rivojlantirish 
maqsadida “ShHT kelajak texnologiyalari” 
dasturini ishlab chiqish, ijtimoiy rivojlanish va 
himoya sohasida a’zo mamlakatlar hamkorligi 
bo‘yicha “Yo‘l xaritasi”ni qabul qilish imkoniyatini 
ko‘rib chiqish, mamlakatlarning agrosanoat 
sohasidagi salohiyati haqidagi ma’lumotlarni 
birlashtiradigan “ShHT oziq-ovqat xavfsizligi atlasi” 
qo‘shma elektron platformasini yaratish borasidagi 
Prezidentimiz takliflari ShHT faoliyatini yangi 
bosqichga ko‘tarishi muqarrar.

Afg‘onistondagi vaziyat ham sammitda 
muhim mavzulardan bo‘ldi. Davlatimiz rahbari 
ta’kidlaganidek, Afg‘onistonning amaldagi 
ma’muriyati bilan munosabatlarni o‘rnatish 
borasida dunyo davlatlarining pozitsiyalari turlicha. 
Ammo rasmiy Kobul bilan muloqotlarni saqlash 
va rivojlantirish butun mintaqamizning xavfsizlik 
va iqtisodiy taraqqiyot borasidagi manfaatlariga 
mos keladi. Shuning uchun davlatimiz rahbari 
“ShHT – Afg‘oniston” muloqot guruhining faoliyatini 
qayta tiklash haqidagi taklifni ilgari surgani bejiz 
emas. Aslida ShHTning paydo bo‘lishi ham 
Markaziy Osiyoda barqarorlik va xavfsizlikni 
ta’minlash borasidagi sa’y-harakatlarning bevosita 
natijasi edi. Shuning uchun tuzilma faoliyatidagi 
eng muhim yo‘nalish, birinchi navbatda, uning 
Markaziy Osiyoda barqarorlikni mustahkamlash 
va mintaqaviy hamkorlikni rivojlantirishga 
qo‘shgan hissasidir, deb hisoblash mumkin. 
Mintaqada barqarorlikni ta’minlashga ShHTning 
qo‘shgan hissasi bu bilan cheklanib qolmaydi. 
Tashkilot amaliy faoliyatida xavfsizlik va iqtisodiy 
rivojlanishni ta’minlash masalalariga o‘zaro 
bog‘liqlikning asosiy tarkibiy qismlari sifatida 
qaraladi. 

2017-yildan buyon kuzatilayotgan yangi 
Markaziy Osiyo jarayonining ShHT tomonidan 
qo‘llab-quvvatlanishi, shubhasiz, mintaqaning 
o‘zi uchun ham, tashkilot hududining barqarorlik, 
o‘zaro manfaatl i  taraqqiyot va samarali 
hamkorlik makoniga aylanishi uchun ham muhim 
ahamiyatga ega. Shu nuqtayi nazardan, xalqaro 
siyosiy so‘zlashuvda nisbatan yaqinda paydo 
bo‘lgan “Markaziy Osiyo ruhi” atamasi Shanxay 
hamkorlik tashkilotining doktrinal asosini, ya’ni 
“Shanxay ruhi”ni mustahkamlaydi va boyitadi.

U ulkan Yevroosiyo makonida ko‘p tizimli 
aloqalarni rivojlantirishda o‘zaro manfaatli 
tashabbuslarni birgalikda ishlab chiqish va amalga 
oshirish uchun kuchli platformaga – transport, 
infratuzilmalar, energetikadan to “yashil” iqtisodiyot 
va raqamli transformatsiyagacha bo‘lgan qirralarni 
qamrab olgan maydonga aylanmoqda.

Yangi O‘zbekiston tashqi siyosatining 
ustuvor yo‘nalishlari tizimida Shanxay hamkorlik 
tashkiloti ochiq, pragmatik va keng ko‘lamli 
manfaatli hamkorlik yo‘lini amalga oshirish 
nuqtayi nazaridan ko‘p tomonlama platforma 
sifatida har qachongidan ham muhim ahamiyatga 
ega. Binobarin, mamlakatimizning ShHTga 
nisbatan zamonaviy strategiyasi tashabbuskorlik, 
konstruktivlik, pragmatizm va hamkorlikka ochiqlik 
kabi asosiy tamoyillarga asoslanadi. O‘zbekiston, 
avvalo, barcha ishtirokchi mamlakatlarning 
hayotiy manfaatlariga javob beradigan istiqbolli 
yo‘nalishlarda amaliy hamkorlikni kengaytirish 
orqali uning evolyutsiyasi yangi sharoitida 
tashkilotning salohiyatini to‘liq ochib berishdan 
manfaatdordir. O‘zbekiston ShHT formatidagi 
o‘zaro hamkorlikning faol ishtirokchisi hisoblanadi. 
Konstruktiv ishtirok etish va teng huquqli muloqotga 
e’tibor mamlakatimizning mintaqadagi mavqeini 
mustahkamlaydi va davlatlar o‘rtasida o‘zaro 
ishonch va tushunishni oshirishga xizmat qiladi. 

Ishonchimiz komilk i ,  Qozog‘ istondagi 
uchrashuv yakunlari bo‘yicha imzolangan 
Ostona deklaratsiyasi tashkilotning keyingi 
evolyutsiyasi yo‘lidagi muhim qadam sifatida 
tarixga muhrlanadi.

Muhsin HOJIYEV,
Guliston davlat universiteti rektori, 

professor.

BIRGALIKDA BARQAROR TARAQQIYOT SARISHHT:
1

Keyingi 23 yil ichida tashkilot tarkibi 4 mamlakat hisobiga 
kengaydi. Masalan, 2001-yilda tuzilmaga 6 ta davlat a’zo 
bo`lgani holda Ostona sammitidan keyin ular soni 10 taga yetdi. 
Shuningdek, 2 ta kuzatuvchi va 14 ta muloqot bo`yicha hamkor 
davlatlar mavjud. 



“Sharq” nashriyot-matbaa aksiyadorlik kompaniyasi bosmaxonasi. Korxona manzili:

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih Sh. Mashrabboyev. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-742.   14 275 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 6-iyulKO‘ZGU 	  www.xs.uz        /xalqsuzi.uz         @xs_uz

Xalq so‘zi4

Dehli shahrining markaziy maydonlari va gavjum ko‘chalarida joylashgan 25 ta LED ekranda  
O‘zbekiston turizm salohiyatiga bag‘ishlangan videoroliklar namoyish etilmoqda.

Ayni shu maqsadda biz gazeta 
sahifalarida chop eti lgan tanqidiy 
maqolalarni tegishli tashkilotlarga jo‘natib, 
ularning fikrini so‘raymiz, yuzaga kelgan 
vaziyatni o‘nglash borasida belgilangan 
choralardan bizni xabardor qilishlarini 
iltimos qilamiz. 

Xabaringiz bor, so‘nggi paytlarda 
jamiyatimizda turli dabdababozligu 
isrofgarchiliklar ko‘payib ketdi. Ayniqsa, 
Umra va Haj ziyoratlaridan qaytgan 
yurtdoshlar imiz misl i  ko‘r i lmagan 
“ehtirom” bilan kutib olinganiga va bu 
tadbirlar internet orqali hammaga ko‘z-
ko‘z qilinganiga barchamiz guvohmiz. 
Jurnalist Quvondiq Xalilovning 3-aprel 
kuni gazetamizda chop etilgan “Moda”ga 
aylangan ziyorat” maqolasi ayni shu 
illat haqida edi. Biz bu maqola yuzasidan 
O‘zbekiston mahallalari uyushmasiga 
va O‘zbekiston musulmonlari idorasiga 
murojaat qilib, o‘z fikrini bildirishlarini 
so‘radik. Ko‘p o‘tmay O‘zbekiston 
mahallalari uyushmasidan javob xati 
oldik. Unda tashkilot rahbari o‘rinbosari 
A. Aslonov O‘zbekiston mahallalari 
uyushmasi ushbu maqolada keltirilgan 
misollar va taklif-mulohazalar asosli 
ekanini e’tirof etgan holda, undagi fikrlarni 
to‘liq qo‘llab-quvvatlashini bildirgan. 

“Bugungi kunda, – deyiladi xatda, 
– yurtimizning barcha mahallalarida 
mas ’u l la r  i sh t i rok ida  bu borada 
t a r g ‘ i b o t - t a s h v i q o t  i s h l a r i  o l i b 
borilyapti. Isrofgarchiliklarning oldini 
olish, yurtdoshlarimizning ortiqcha 
dabdababozlikka ruju qo‘ymasligi 
borasida tushuntir ish beri lmoqda. 
Maqolada keltirilgan ushbu dolzarb 
mavzu bo‘yicha mahallalarda tashviqot 
ishlarini kuchaytirgan holda uyushmaning 
rasmiy ijtimoiy tarmoqlarida bu borada 
media-kontentlar tayyorlanishini ma’lum 
qilamiz”.

 O‘zbekiston musulmonlari idorasi 
so‘ rov imizga javob qaytarmagan 
bo‘lsa-da, bu yilgi Haj mavsumida 
shu masalaga jiddiy e’tibor qaratdi va 
muftiy hazratlarining o‘zi ziyoratchilarga 
murojaat qilib, bunday dabdababozlikka 

IKKINCHI MAVSUMGA 
START BERILMOQDA
“Tashabbusli budjet” jarayonining 2024-yilgi ikkinchi mavsumiga 

6-iyuldan start beriladi. Bu haqda Iqtisodiyot va moliya vazirligi 
matbuot xizmati xabar berdi.

Jajji 
“grossmeyster”lar 
bellashuvi

O‘zbekiston shaxmat federatsiyasi binosida 
maktabgacha ta’lim tashkilotlarining tarbiyalanuvchilari 
o‘rtasida “Shaxmat festivali” musobaqasining respublika 
bosqichi o‘tkazildi.

To‘rtinchi bor uyushtirilgan mazkur festivalda viloyat 
bosqichida g‘olib bo‘lgan 5-7 yoshli 28 nafar tarbiyalanuvchi 
o‘zaro bellashishdi.

Yakunda o‘g‘il bolalar o‘rtasida Sultonhusayn Bobojonov 
(Xorazm viloyati) birinchi, Dilshodbek Jalilov (Buxoro viloyati) 
ikkinchi, Muhammadayyub Abdullayev (Farg‘ona viloyati) 
uchinchi o‘rinni qo‘lga kiritdi. Qizlar o‘rtasida Larina Zarina 
(Qoraqalpog‘iston Respublikasi), Zahro Esanboyeva (Navoiy 
viloyati), Kumushoy Uzoqova (Qashqadaryo viloyati) mos 
ravishda kuchli uchlikdan joy oldi. 

G‘olib va sovrindorlar diplom, qolgan ishtirokchilar esa faxriy 
yorliq hamda qimmatbaho sovg‘alar bilan taqdirlandi.

“Xalq so‘zi”.

HAQQONIY BO‘LGANI YAXSHI
HAR NARSANING 

yo‘l qo‘ymaslikni so‘radi. Agar bu sa’y-
harakatlar o‘z natijasini bergan bo‘lsa, 
bunda bizning ham kamtarona hissamiz 
borligidan xursandmiz.

Biroq, afsuski, tanqidiy chiqishlar va 
ular bo‘yicha yo‘llangan murojaatlarimiz 
doim ham e’tiborga olinavermaydi. 
Masa lan ,  muxb i r im iz  Abdu laz i z 
Yo‘ldoshevning 2-aprel kuni chop etilgan 
“Taxtaqoracha: qadrini topmayotgan 
go‘zallik...” sarlavhali maqolasida 
Samarqand va Qashqadaryo viloyatlarini 

bog‘lab turuvchi Urgut tumani hududidagi 
Taxtaqoracha dovonida joylashgan 
Omonqo‘ton qishlog‘ida dam oluvchilar va 
sayyohlar uchun qulay sharoitlar yaratib, 
turizmni rivojlantirish imkoniyati mavjud 

bo‘lgani holda, bu so‘lim maskanning 
e’tibordan chetda qolib kelayotgani 
qalamga olingan hamda xushmanzara 
tabiati bilan ajralib turuvchi bu hududda 
dam olish zonasi tashkil etish uchun 
tadbirkorlik subyektlarini jalb etish taklifi 
o‘rtaga tashlangan edi. Afsuski, bu maqola 
yuzasidan Ekologiya, atrof-muhitni 
muhofaza qilish va iqlim o‘zgarishlari 
vazirligi huzuridagi Turizm qo‘mitasiga 
yuborgan xatimizga javob ololmadik. 

Vaholanki, gazetamizda turizmni 
rivojlantirish bilan bog‘liq 
takliflar o‘rtaga tashlangan 
boshqa maqolalar ham 
chop et i ldi .  Xususan, 
F a z l i d d i n  A b i l o v  v a 
Faxriddin Bozorovning 
2 9 - m a y  k u n i  e ’ l o n 
qilingan “Haqqoniy va 
xolis so‘z qalblarga 
chuqur singib, ezgu 
tuyg‘ularni uyg‘otadi” 
sarlavhali maqolasida 
ham Qarshi tumanidagi 
Qovch in  q i sh l og ‘ i da 
joylashgan Abu Muin 
Nasafiy ziyoratgohining 
betakror l ig i ,  biroq bu 
yerda z iyora tch i la rn i 
kut ib o l ish uchun na 
biror mehmonxona, na 
ko‘ngi lochar maskan, 
na hunarmandlar uchun 
rastalar tashkil etilgani 
taassuf bilan aytib o‘tilgan. 
Lekin bu maqola yuzasidan 
ham Turizm qo‘mitasi 
biror-bir fikr bildirgani yo‘q. 

Yil boshidan buyon 
tahr i r iyat imizga kel ib 
tushgan mingga yaqin 
murojaatlarning yuzdan 
ortig‘ini shikoyat xatlari 
t a s h k i l  e t a d i .  A g a r 

shikoyatlar oilaviy mojarolar bilan bog‘liq 
bo‘lsa, biz bunday xatlarni gazeta 
sahifalarida chop etmaslikni ma’qul 
ko‘ramiz. Xat mazmunidan kelib chiqib, 
tegishli idora va tashkilotlarga yuboriladi. 

Ko‘ri lgan choralardan murojaatchi 
xabardor qilinadi. Asosiy maqsad – 
kimningdir dardini doston qilish emas, 
muammoga yechim topish. 

Biroq shunday xatlar ham borki, ularda 
mualliflar o‘zlari yashab turgan hududdagi 
yechimini kutayotgan muammolar haqida 
yozg‘irishadi, turli idoralarga, hokimiyat 
vakillik organlariga qilgan murojaatlari 
besamar ketayotganidan nolishadi. 
Masalan, Zarafshon shahrida yashovchi 
nafaqaxo‘r M. Fozilov elektr energiyasidan 
noqonuniy foydalanayotganlar to‘g‘risida 
shikoyat q i lgan bo‘ lsa,  Toshkent 
shahrining Qoraqamish mavzesida 
istiqomat qilayotgan R. Gataullin qurilgan 
yo‘laklarning sifatsizligi, aholining yog‘in-
sochinli kunlarda juda qiynalayotgani 
haqida yozgan. 

Poytaxtimizning Chilonzor tumani, 
Katta Olmazor mahallasi “Zikrillobek-
kommunal” UJMSH a’zolari nomidan 
yozilgan shikoyatda esa Z. Matqulov 
o‘z arzini shunday bayon qiladi: “Biz 12 
qavatli uyda yashaymiz. Avvallari umumiy 
maydon uchun kadastr qilingan bo‘lib, 
shu asosda a’zolik badallari to‘lanardi. 
Aytaylik, 12-xonadonning yashash 
maydoni 17,17, umumiy maydoni esa 
37,37 kvadrat-metr qilib belgilangan 
edi. Ayni paytda yangi kadastr hujjatida 
uy maydoni 45,62 kvadrat-metr qilib 
belgilanibdi. Eng qiziq jihati, aynan 
shu kattalikdagi boshqa qavatdagi 
xonadonning umumiy maydoni (7-qavat) 
44,1 kvadrat-metr qilib belgilangan. 
Uch xonali uylarda ham ana shunday 
nomutanosiblik mavjud. Xo‘sh, ko‘p 
qavatli uylar yuqorilagan sari kengayib 
boradimi yoki torayib? Bunga soha 
mutaxassislari qanday javob berishar 
ekan? To‘g‘ri, o‘rtadagi summa arzimas 
ko‘rinishi mumkin. Biroq, har narsaning 
haqqoniy bo‘lgani yaxshi-da!..”

Chindan-da, har narsaning adolatli 
bo‘lganiga ne yetsin! Gazetamizda 
berilayotgan har bir tanqidiy material, turli 
tashkilotlarga jo‘natilayotgan so‘rovlar 
ana shu haqqoniylikni ta’minlashga 
qaratilgan jamoatchilik nazoratining 
bir ko‘rinishidir. Umidimiz – har bir 
rahbar bundan to‘g‘ri xulosa chiqaradi va 
murojaatlarga bee’tibor bo‘lmaydi.

“Xalq so‘zi”.

Tahririyat pochtasidan

Gazeta – jamiyat ko‘zgusi. Unda atrofimizda yuz 
berayotgan ijobiy o‘zgarishlar bilan bir qatorda salbiy 
hodisalar ham o‘z aksini topadi. Bir materialda muxbirimiz 
biror muammoni ko‘tarib, mutasaddilar e’tiborini 

qaratishga urinsa,  
boshqa safar mushtariylarimizning o‘zlari ko‘pchilikni 
o‘ylantirayotgan masalalar yuzasidan fikrlarini yozib, 
tahririyatga jo‘natishadi. Har ikkala holatda ham maqsad 
bitta – taraqqiyotimizga g‘ov bo‘layotgan illatlarga 
barham berish.

Biroq,  afsuski,  tanqidiy chiqishlar  va ular  
bo`yicha  yo`llangan murojaatlarimiz doim 
ham e`tiborga  olinavermaydi. Masalan,  
muxbirimiz Abdulaziz Yo`ldoshevning 
2-aprel kuni chop  etilgan “Taxtaqoracha: 
qadrini topmayotgan go`zallik...” sarlavhali 
maqolasida Samarqand va Qashqadaryo 
viloyatlarini bog`lab turuvchi Urgut tumani 
hududidagi Taxtaqoracha dovonida joylashgan 
Omonqo`ton qishlog`ida dam oluvchilar  va 
sayyohlar  uchun qulay sharoitlar  yaratib,  
turizmni rivojlantirish imkoniyati mavjud 
bo`lgani holda,  bu so`lim maskanning 
e`tibordan chetda qolib kelayotgani qalamga 
olingan hamda xushmanzara tabiati bilan 
ajralib turuvchi bu hududda dam olish zonasi 
tashkil etish uchun tadbirkorlik subyektlarini 
jalb etish taklifi o`rtaga tashlangan edi. 
Afsuski,  bu maqola yuzasidan Ekologiya,  
atrof-muhitni muhofaza qilish va iqlim 
o`zgarishlari vazirligi huzuridagi Turizm 
qo`mitasiga yuborgan xatimizga javob 
ololmadik.

Qardoshlik rishtalari

UMUMINSONIY 
QADRIYATLAR 
DAVOMIYLIGI

Abay nomidagi Qozog‘iston milliy pedagogika 

universitetida o‘zbek mumtoz shoiri Alisher Navoiy 

va qozoq mutafakkiri Abay Qo‘nonboyev ma’naviy 

meroslarini o‘rganishga bag‘ishlangan xalqaro 

anjuman bo‘lib o‘tdi.

Alisher Navoiy va Abay Qo‘nonboyev merosining 

jamiyat ravnaqi, adabiyotni boyitishda ahamiyati 

beqiyos. Bu ulug‘ shoirlar ijodi bizning davrimizda 

ham xalq ma’naviy boyligining ajralmas qismi bo‘lib 

qolmoqda. 

Alisher Navoiy o‘zbek adabiy tiliga asos 
soldi, uning asarlari Markaziy Osiyo xalqlari 
adabiyotiga ulkan ta’sir ko‘rsatdi. Abay 
Qo‘nonboyev qozoq adabiyotini boyitib, uning 
rivojiga katta hissa qo‘shdi. Uning qozoq 
she’riyati va falsafiy tafakkuridagi yangiliklari 
qozoq milliy adabiyotining asosini tashkil etdi. 
Bu ikki buyuk mutafakkir jamiyatni ma’naviy 
yangilashga intilib, ta’lim-tarbiyaning ahamiyatini 
ilgari surdi. Masalan, Alisher Navoiy maorifni 
yuksak qadrlagan, davlatni boshqarishda adolat 
va donolikka amal qilishga da’vat etgan. Abay 
esa maorif va ilmning ahamiyatini tushunib, 
yoshlarni o‘qishga, san’at o‘rganishga undagan.

Ana shunday qimmatli fikr va mulohazalar 
“Navoiy va Abay: umuminsoniy qadriyatlar 
davomiyligi” mavzuida o‘tkazilgan xalqaro forum 
hamda mazkur universitetda Alisher Navoiy 
nomidagi markazning ochilish marosimida bot-
bot takrorlandi.

Forumning tantanali ochilishida Qozog‘iston 
va O‘zbekiston o‘rtasidagi do‘stlik, hamkorlik 
munosabatlari bugungi kunda yangi bosqichga 
ko‘tarilgani, mazkur tadbir ham ikki mamlakat 
o‘rtasidagi ilmiy va akademik hamjamiyat 
aloqalariga yangi sur’at bag‘ishlashi ta’kidlandi.

– 	 Anjumanda Al isher Navoiy va 
Abay ijodida o‘z aksini topgan umumiy 
madaniy merosni e’zozlash orqali asrlar osha 
kelayotgan davomiylikning muhimligini ko‘rdik, 
– dedi O‘zbekistonning Almati shahridagi Bosh 
konsuli Abdurahim Qayumov. – Darhaqiqat, 
buyuk mutafakkirlar bizlarga umuminsoniy 
qadriyatlarga asoslangan kelajak qurishga 
yordam beradigan ma’naviy meros qoldirgan.

– 	 Universitetda buyuk shoir Alisher 
Navoiy sharafiga bunday markazning ochilishi 
ikki buyuk ajdod ijodi va g‘oyalari zamonaviy 
jamiyat uchun muhimligini ko‘rsatib, ularning 
umuminsoniy qadriyatlarni targ‘ib qilishdagi 
o‘rnini e’tirof etadi, – dedi Qozog‘iston 
Respublikasining mamlakatimizdagi elchixonasi 
maslahatchisi Erg‘ali Qistaubayev. – Mazkur 

tadbir ikki qardosh davlat o‘rtasidagi ta’lim 
sohasidagi hamkorlikni rivojlantirishda ham 
muhim qadam bo‘ldi.

Anjuman doirasida o‘qituvchi va talabalar 
o‘rtasida Alisher Navoiy ijodiga bag‘ishlangan 
plener (tabiat qo‘ynida rasm chizish), “Sharq 
motivlari qozog‘istonlik talabalar ijodida” 
ko‘rgazmasi, “Navoiy asarlari jahon tillarida” 
badiiy o‘qish tanlovi, “Alisher Navoiy merosi: 
fan, ta’lim va tarbiya uyg‘unligi” mavzuida 
xalqaro ilmiy-metodik seminar bo‘lib o‘tdi.

–  I lmiy-amal iy  tadbi r lar  davomida 
zamonaviyl ik sharoit ida ikki mamlakat 
madaniy merosi va ma’naviy taraqqiyotining 
muhim jihatlari muhokama qilindi, – deydi 
Qozog‘iston milliy pedagogika universiteti 
prorektori Oygul Is’hoqova. – Mutaxassislar 

an’analar va madaniy xilma-xillik qadrlanadigan 
barkamol jamiyatni shakllantirishga xizmat 
qiluvchi tarixiy qadriyatlarni asrab-avaylash 
masalalariga e’tibor qaratdi. Shuningdek, 
so‘zga chiqqanlar Alisher Navoiy va Abay 
ijodining jahon madaniyatidagi adabiy-badiiy 
yo‘nalishlar rivojiga ta’siri, ularning universalligi 
va zamonaviy dunyoda dolzarbligini ta’kidladi.

Adabiy-ma’rifiy, ilmiy-uslubiy tadbirlarda 
O‘zbekistondagi qator oliy o‘quv yurtlaridan 
olimlar, professor-o‘qituvchilar va talabalar ham 
qatnashgani quvonarlidir. 

Umuman, “Navoiy va Abay: umuminsoniy 
qadriyatlar davomiyligi” anjumani Qozog‘iston 
va O‘zbekiston o‘rtasidagi madaniy va 
ilmiy aloqalarni mustahkamlash, buyuk 
mutafakkirlarning boy merosini asrab-avaylash 
hamda rivojlantirishga xizmat qiluvchi muhim 
voqea bo‘ldi.

Nurlan USMONOV,
“Xalq so‘zi” maxsus muxbiri.

Toshkent – Almati – Toshkent

Shaxmat

Ma’lum qilinishicha, loyihalar kiritish 
6 – 26-iyul, loyihalarni saralash 26-iyul – 
15-avgust, targ‘ibot qilish 15 – 22-avgust, 
ovoz berish 22-avgust – 1-sentabr kunlari 
davomida o‘tkaziladi.

Ushbu mavsum uchun tuman va shahar 

budjetlari hisobidan 2 trillion so‘mdan 
ortiq mablag‘ yo‘naltiriladi. Joriy yilda 
loyihalarning eng yuqori qiymati 1 milliard 
360 million so‘mni tashkil etadi.

“Xalq so‘zi”.“

REKLAMA

Qurilish materiallari sanoatida  
bazalt asosli innovatsion mahsulotlar

o‘rnatildi. 200 nafar mahalliy aholi ishga jalb 
qilindi. Xodimlar uchun chet ellik mutaxassislar 
ishtirokida o‘quv seminarlar tashkil etildi.

Shu yilning fevral oyida davlatimiz rahbari 
Xorazm viloyatiga tashrifida ushbu korxona 
faoliyati bilan tanishib, mahsulotlar sifatini 
yanada yaxshilash va mahalliylashtirish 
darajasini oshirish borasida ko‘rsatmalar 
berdi.

Bugungi kunda korxonaning yillik quvvati 
30 ming tonna bo‘lib, mahsulotlar mahalliy va 
xorijiy bozorga “Thermo Plus” savdo belgisi 
ostida yetkazilmoqda. 

Press-turda jurnalist va blogerlarga bazalt 
izolyatsiya plitalarining afzallik tomoni haqida 
tushuncha berildi.

Bunday mahsulotlar yuqori darajada issiqlik 

saqlashi hamda o‘z tarkibi va xususiyatini 
uzoq yillar davomida yo‘qotmasligi bilan elektr 
energiyasini tejashda muhim rol o‘ynashi 
ta’kidlandi.

Xususan, bazalt izolyatsion plitalardan 
binolar tom qismi uchun foydalanganda 
yozning jazirama kunlari issiqlik o‘tkazishni 
45 foizgacha qisqartiradi, qishda esa ichki 
xonalardagi issiq haroratni 50 foizgacha saqlab 
qoladi. Shuningdek, ular zahlanish va shovqin-
surondan himoya vositasi sanaladi.

Korxona tomonidan fasad setkalar va dyubel 
mixlari ham ishlab chiqarilayotir. Yurtimiz 
bo‘ylab 50 ga yaqin savdo nuqtalari tashkil 
qilinmoqda. Bunda aholiga mahsulotlarni keng 
qamrovda va to‘liq to‘plamda yetkazib berish 
maqsad qilingan.

Bundan tashqari, korxona tomonidan 
yiliga 15 ming tonna geotekstil mahsuloti 
ishlab chiqarish bo‘yicha ham jadal ishlar 

olib borilmoqda. Natijada 80 ta yangi ish o‘rni 
yaratilishi, qo‘shimcha 10 million dollarlik 
eksport salohiyati yaratilishi mo‘ljallangan. 

Bank axborot xizmati.

“O‘zsanoatqurilishbank” moliyaviy ko‘magida Urganch shahrida barpo etilgan bazalt 
xomashyosidan issiqlik izolyatsiya plitalari ishlab chiqaruvchi “Khorezm Insulation Group” 
qo‘shma korxonasiga press-tur uyushtirildi.

Press-tur

Xizmatlar litsenziyalangan.

Qurilish materiallari sanoatida bazalt asosli 
mahsulotlarning qiymati baland. Shu bois 
mamlakatimizda xomashyo zaxira konlarini 
o‘zlashtirish va bazalt xomashyosidan yuqori 
qiymatli mahsulotlar ishlab chiqarish ishlari jadal 
olib borilmoqda. 

“Khorezm Insulation Group” qo‘shma 
korxonasining umumiy qiymati 41 million 
yevroga teng loyihasini tatbiq etishda 
Qoraqalpog‘iston Respublikasining Qoratau 
tog‘ida aniqlangan yangi zaxiralar sabab bo‘ldi.

Zavodni barpo etish ishlari 2021-yilda 
boshlandi. Germaniya, Turkiya, Rossiya va 
Xitoy davlatlaridan zamonaviy uskunalar keltirib 


